
Myutu'ukpu NeKky Di'ibu
Paablu Tyuknigajxtu Ja
Korintu Ja'ayuty

1 Yj Paablu. Dibsuts ta xXypysjta'aky esuts
xy'apostulu'atut ja Jesukristu. Y mut ja
nmugu'uk'ajtum Sostunus 2nduknigajxtudsa tyads
neky ja Diosu jya'ayuty di'ibaty naymyujkudup
jam Korints, di'ibaty ijtp ti'igys mut ja Jesukrists.
Dios tu tyukniwowuty es dyajnujxut tu'ugu
jiky'ajtunu wa'atspu, ti'igys mut nidugekyu di'ibu
oytyim maaty wyindsu'kadup ja Nindsun'ajtum
Jesukristu, di'ibu du'un Wyindsun'ajttup yu'sjuty
es nandu'un udsajtum. 3Wa'anu nDios Teety'ajtum
esu Nindsun'ajtum Jesukrista mgunu'xudu es
mmo'oyuds ja agujk'ajt jotkujk'ajtun.

Wi'ixu kunu'xan yajpaaty Jesukristukyuwjxm

4 Du'wflumts nja'aygyuada'aky ja Dios mut
miitskysjxmuty, ja'a ko ja Dios tu mgunu'xuds mut
yu'ugyujxmu Jesukristu. > Es ja'a ko m'ity ti'igyu
mut ja Jesukristw, Dios tu mmo'oyuty tugekyu
oytyim di'ibuty ja oy'ajtun ma m'anmuja'an,
de'sn ma tugekys m'sw mgajxtue es du'sn ma
oytyiity Xyjattu, 6 es mudu tyaadu ya'ixy ko di'ibuts
ngajxwa'x ma miidsuty Jesukristukyujxm, ja'a
du'un ja tuy'ajtun. 7 Pes ni di'ibu Espiritu Santu
myadakun mgatugoy'ajtxuty es mjiky'atut éxtum
ja Dios ttseky maanum xy'ak'awixyfium ma
myina'ail yu Nindsun'ajtum Jesukristu. & Yu'u

myajmuk'at mya'oy'dtudup es mbudékudup
kudiibu miits xymyudattat ni ti pojpa ko
myinut jatugok. 9 Dios kyuydyiimbyum di'ibu
wyandakypy, es yu's du'un di'ibu mdukniwoodup
es mjiky'attut ti'igys mut ja 'yU'unk Jesukristy, yu
Nindsun'ajtam.

Mubujkputujk fiaybywjkwa'xudu

10 Mugu'ugituty, n'amdeepy nbujktseebyuts
miidsuty Nindsun'ajtum Jesukristukywjxm, es
mnayyajti'igyadut es kyaj mnaybyujkwa'xudut.
Jiky'atta mut ti'igyus jot winma'afi. 11 Njuna'afiudsu
tyaads, mugu'ugituty, mut ko ja di'ibu tsunaaydyup
ma ja Klo'ee jyuun tyujk tu xytyuknijawuts ko ak
miits mnaydyij mnayyokuada. 12 Mudu tyaads,
ja'ats n'andijpy ko nidu'uk nidu'uk miidsuty ak
wiink jyena'ands. Tu'uk jyuna'ai: “Yj, Paabluts
xy'uxpujkpu'ajtp” es jatu'uk jywna'af: “Yj yu's
Apolus” es ja wiinkputy jyuna'anda: “Bj yu'u
Peedru” es jatuk peky jyuna'anda: “Bj yu'a
Jesukristuts xy'uxpujkpu'ajtp.” 13 ;Per tii, tuu ja
Jesukristu fiaywya'xyuty kanak pekyu?, o uj Paabls,
¢kruuzpajtuts mut miitskyujxmuty, o mnubajttu
miits & nxwugysjxmu? 14 Nja'aygyuddkypyuts
ja Dios kots kyaj nyajnubejty nidu'uk miidsuty,
tim yu'sys Krispa esu Gayu. 15 Es du'un
ni tu'uk pén mbaat kyajuna'afi ko fubejty
mududsu nxuugyujxm. 16 Aa, per nandu'undsuga
nyajnubejty ja di'ilbu tssnaaydysup ma ja
Estéfunusu jyuun tyujk, es kyajts nnakyjyamyetsy
ja wiinkpu jatu'uk pén tuts nyajnubéty. 17 Pesu
Jesukristu kyajts xykyejxy esuts nyajnubatut ja
ja'ayuaty, xyKkyajxuts esuts ngajxwa'xut ja oybyu

ayuk, es kyaj mut ja ayuk di'ibu ja ja'ayuty ka'am
wya'ptup mut ja wyinma'afiuty. Du'anuts ndufi es
kudiibu tyugdyut ja muk'ajtun di'ibu yajmudajtp
ko Kristu 'ye'ky kruuzkujxy.

Kristu myudajtypy ja Diosw myuK'ajtan esu
wWyijy'gjtun

18 Ja Jesukristu 'yo'kun kruuzkujxy nanugoobu
jyawu Kkyuxe'eky mut ja di'ibaty nujxtup ma ja
ayoodakn, pera di'ibaty wudsajtam nnitsékum
es njo'omum tsajpotm, ja'a tyaade ja Diosu
myuk'ajtun. 19 Es du'un jyuna'afl ja Dios ma ja
jyaaybyajtun:

Nyajkutugoyupts ja kuwinma'afibys wyijy'ajtun,
es nyajjugakupts ja jyaygyujkun di'ibu jaygyujkup.

20 Punu du'un, ¢ma net ja kuwijyjya'ay, o ja
ya'uxpujkputy, o ja di'ibu kyajxy myadyakypy
di'ibu yajpatp naxwiifi?  Pes ja naxwifiudu
wijy'ajtunuty, tu Dios dyajkuxe'eky ko loku
yu'n. 21 Dios fiija'ap di'ibu tyiimpy, es fia'ijxypy
es kudiibu ja naxwifiudu ja'ayuty 'yixy'dtudut
mut ya'ugyujxm ja wyinma'afuty, ja'ays du'un
yajnitso'ogaampy ja di'ibu jotmooyup mut
yu'ugyujxm di'ibu yajkajxwa'xp, oyu tyadu ayuk
kyuxe'eky loka winma'afiun.

22 Pesu israelituty 'yixadndup ja ijxwua'umun
di'tba myudajtypy ja muj'ajtun, esu grieeguty
'yuxtaaydyup ja wijy'ajtun, 23 peru udsajtum
ngajxwa'xum ja Kristu ko Kkyruuzpejty. Yu
israelituty Kkyo'oyjya'adubu tyadu kajxwa'xun,
es di'ibu kyaj 'yisraelituty pyujtaktup éxtumu
lokae winma'afi, 24 per di'ibu Dios tu twoy, oy
yu'udyu israelituty o grieeguty, Kristu du'un ja

Diosu myuk'ajtun esa wyijy'ajtan. 25 Pes ja di'ibua
ja'ayuty jya adap éxtum ja Diosu lyoks winma'an,
kuwinma'afu's kuediinem ja Kkuwinma'afbyu
di'iba ya naxwiifi; es di'ibu jya'adup kyaj tmudaty
ja Diosa myuk'ajtun, yu's due'sn waans muk
kudiinum ja naxwifiude ja'ayudys myujaa.
26 Jamyatstu mugu'ugituty, ko Dios ta mwowudu
es mja'ay'ata'anuds, o0y mganimay'ajtpudu
miidsuty di'ibs du'sn kuwinma'afi, es oy
mganimay'ajtpudu di'ibs myudajtypy ja kutujkun,
es oy mganimay'ajtpudu di'ibu jotkujk ja'ayuty.
27 Peru Dios tu twin'ixy ja ja'ayuty di'ibu
naxwifiudu ja'ayuty pysjtaktup éxtumu kulOkuty,
es du'an Dios dyajtsoydyu'unga'ay ja di'ibu
naxwifiudu ja'ay pysjtadktup éxtumu Kuwijpyun.
Ja Dios tu twin'ixy ja ja'ayuty di'iba ja naxwifiudu
ja'ayuty pyujtaktup éxtumu di'ibu kyaj tmudaty ni
ti mujaa, es du'un ja Dios dyajtsoydyu'unga'ay ja
di'ibu ja naxwifiudu ja'ayuty pyujtaktup éxtumu
di'ibu myudajtypy ja mujaa. 28 Dios tu twin'ixy
ja ja'ayuty di'ibu ja naxwifiudu ja'ayuty 'yuxtijtup
éxtum di'ibu Kkyaj ti ttsooty, es dyajkutugdyut
ja di'ibaty ja naxwifiude ja'ayuty pysjtaktup
éxtumu muj kujxmbun, 29 es du'un kyaj pén mbaat
Nayjydwudut muj kejxm Dios windum. 30 Peru
Dios ta myajti'igyudu miidsuty mut ja Jesukristu
es mut yu'ugywjxmu Jesukriste nnija'am ti Dios
tsyejpy, oy nwa'amum mut ja Dios, wa'ats n'ijtum
es nnitsékum. 31 Pes du'un éxtum jyuna'afi ja Diosu
jyaaybyajtun: “Pun ja pén ti ttukxonda'aky, wa'an
ttukxonda'aky di'ibu Dios tu ttufl.”

Yajmadya'aky ja Kristu di'ibw ta 'yeeky kru-
uzkujxy

1 Mugu'ugituty, kots uj nmiifi ma miidsuty es
ndukmumadyakts ja Diosu 'yuxpujkun, kyajts
nyajtuufi ja muj kejxmbu ayuk es ni yu wyinma'an
di'ibu tsip nimujaa. 2 Pes kots n'ijty ma miidsuty,
kyajts nwinma'afi'ataf jatu'uge wiinkps, yu'uyu
Jesukristu esu 'yo'kun kruuzkujxmbu. 3 Ya"ayow
ya''ama'aduts njam'ajty ma miidsuaty, ni nmujaats
es extu tsuyiibyuts mut ja tsu'kun, 4 es ko
ndukmumadyakts ja Diosa 'yuxpujkun, kyaj
ndukmudijuyandue ja kuwijyjya’ aybyu 'yayuk,
ni'igae 0j ndukmadljada mut yu'ugygjxm ja
Espiritas Santa es ja Diosa myuk'ajtun. > Paaty
ja mmubujkun kyuxuty ma yu Diose myuk'ajtun es
kyaj ma yu ja'ayadys kyuwijy'ajtun.

Espirite Santukywjxm ja Dios fiayyajniguxe'egyuty

6 Di'ibu ta kyutdkuty oy oy tugekyu ja Diosu
'yuxpujkun, mut yu'uts situy nya'uvxpékuaduts
mut ja kuwijy'ajtun, es kyaj mut ja naxwifiudu
ja'ayudye wyijy'ajtun nya'uxpékueduts, es ni
mut ja wyijjy'ajtun di'ibu yajtuundup di'iba
ya]kutu] ktup naxwiifi. Pesu tyadu ya]kutu]kpudya
wyijy'ajtun, kugaxap yu'a, 7 Ja wijy a]tun di'ibuts
4] tuk'uxpujkp, yu's de'sn ja wijy'ajtun di'iba
yu'uts ijtp es di'ibu Diosu naty tu ttuknibujtaagu
nmu;j'ajtun'ajtumgyyjxm. 8 Ja yajkutujkputy ma
yu naxwifiudu kyaj tjaygyujkuds; ja'a kooxyup
yu'ujuty tjaygyujkudu, kyajxyup dyajkruuzpajtta
ja Nindsun'ajtum Jesukristu. 9 Per tim du'un jyajty
éxtum jyuna'afl ja Diosu jyaaybyajtun:

Dios tu t'axkuka mudu di'ibaty tsojkudup,

di'iba ni pénum tka'ixy es tkamudoy

es ni kyaja'ty wyinma'afioty.

10 Tyaadu du'un tagekya di'ibu Dios tu
xytyukm]a am mut yu'ugyujxm ja Espirita Santu,
ja'a ko yu Espiritu Santu tyuk'ljxap tugekyu, es extu
ja kakpu nimujaabu wyinma'aii ja Dios.

11 Ma ak ja'ayuty, ¢pén mbaat tnijawu wi'ix ja
jyot wyinma'aii tu'ugu ja'ay? Yu'wyus du'un ja
'yanmuja'an ka'um, ¢kudii? Nandu'un jajtpas du'un
ko yu Diosu Jya'ajun, yu'syu du'un fija'ap wi'ixu
du'un ja Dios. 12 Es udsajtum kyaj tu n'axdjum
ja winma'afl di'ibu ya naxwiifi, yu'uyu situy ja
winma'afi di'ibu yajkypy ja Espirita Santu di'ibu
tso'omp ma Dios, es du'un njaygyujkum tugekyu
di'iba Dios xyfiamo'oyum. 13 Pes du'unuts uudsuty
nmadya'aky mut ja ayuk di'ibu ja Espirita Santu
thyuk'uxpu]ktu es Kyaj yu a]uty di'ibus miimp
ma ngu'sm winma'afi; ja'ats ja'ay nduk'ijxp ja
tuy'ajtun di'ibu ja Espiritu Santu yajkypy es tjay-
gyukudu pénuty tu'umooyudup ja Espiritu Sants.

14 Mut ko ja ja'aysty di'ibu kyaj tmudattu ja
Espirita Santu, kyaj mbaat t'axdjudu di'ibu ja
Espirite Santu yajkypy. Pesu tyadu ja'ayuty kyaj
tjaygyukudu di'ibu Dios myeepy es jundndup:
“Loke winma'afi yu's.” Yu'wyuw dun je'eyu di'ibu
myudajttup ja Espiritu Sante mbaat tnijawu
di'ibu Diosu ja'ay myeepy. 15 Di'ibu myudajttup
ja Espiritu Santu, mbaat yu'ujuty tpayo'oy tugekyw,
es ni pén wiinkpe mbaat kyaj pyayo'oyuty.
16 Ja'a ko ja Diosu jyaaybyajtun jysuna'afi: “¢Pén
te t'okwinma'afl'ijxpu ja Nindsun'ajtum? ;Pén

mbaat dya'sxpeky ja Nindsun'ajtum Dios?”
Per wudsajtum situy nmudajtum ja Jesukristu
wyinma'af.

3

Paablu esu Apolus, Diosw myuduumbuty

1 Mugu'ugituty, kots ijty ma miidsuty
nya'uxpuktu, kyaj oj mbaat nya'uxpeky éxtum
ja ja'ayuty di'ibu nu'wjujwijts tu'ujujwijtsup ja
Espirita Santy, ja'a o] nya'uxpeky éxtum pénudyu
naxwifiudae winma'af ja'a'ajtudup 0 éxtum pénuty
jemy tu t'axdjudu Jesukristu. 2 Pes éxtum mbaat
njuna'anem, exts koonsm nmooy ja letsys ma
jyapaadyuty nmo'oyst ja kudu'utspu je'xy, mut ko
nan kyajnum mbaat xyje'xy ja kudu'utspu je'xy, es
extu tyambaat kyajnum mmada'aktu es Xyju'Xtut
ja kudu'utspu je'xy, 3 mut ko du'ufium m'akjiky'attu
éxtum pénudyus naxwiniudue winma'af ja'a'ajtudup.
Jam di'iba miits mnaydyukmudsip'ajtadup nixim
niyam es mdsiptin mdsipkajxts nixim niyam,
es du'un Xxya'ixude ko ja'aysm mbanujxtup ja
wyinma'af di'ibu kyaj myifi ma yu Nindsun'ajtam
Jesukristu. 4Ja'a ko miits nidu'uguty mjuna'andu:
“Yj Paabluts xy'uxpujkpu'ajtp” esu wiinkpu
jyena'andu: “Yj Apllusuts xy'uxpujkpu'ajtp”, es
du'sun mnaygyodjudu éxtum ja ja'ayuaty di'ibu kyaj
tpadundu ja Jesukristu.

5 Pes anmaagyuts, ¢pdénu du'un Apolus?,
es ¢panu du'un uj, Paablu?  Yudsuty je'eyu
Diosta myuwduumbu di'ibu 0] mduk'uxpékudu
es xymyubdktut ja Dios, es nidu'uk nidu'uk
wadsuty ndundu ja tuunk di'ibu Nindsun'ajtam

0j xymyo'oydyuts. 6 Mbaat njuna'anum ko wujts
nnip ja tuamt, Apolus tya'x, pera Diosua du'un di'ibu
yajmujx ja twamt es yaj'ya'k yajpajt. 7 Di'iba nip
es di'ibu ta'xp, ni ti yu'sjuty, Diosu du'un tugekyw,
mut ko yu's yaj'yeempy yajpejtypy ja di'iba yajnip
0 yajta'xp. 8 Di'ibu nip es di'ibu ta'xp, yu'ujuty
je'eyu tyuumbu'dtudu Dios, esu Dios mujuyudup
nidu'uk nidu'uk éxtum tkuydyundu ja tyuunk.
9 Pudsuty nmuduundup ja Dios, es miidsuty du'un
éxtumu Diosu Nax es nandu'un éxtumu Diosu tyujk.
10 May'ajtungyujxm ja Didsuts tu Xypyujta'aky
éxtumu pojtspu esuts nbojtsu'ugut ja potsy ujx,
esu tyam wiinkpu pojtspu yajkujxmup ja potsy.
Per nidu'uk nidu'uk ya'ixup wi'ix pyotsy, 11 mut
ko Dios tu tpujta'aky ja Jesukristu éxtum yu'uyu
pyotsy'ujx'aty, es Kkyaj mbaat pén tpujta'aky
jatu'uge wiinkpu. 12 Pun jaa pén ttukjupu oorw,
platy, tsujjatypyu tsaa, kepy, muuy o waaxk aay ma
tyadu tuunk tu tsyo'onda'aky, 13 ya'ixup ja tuunk
koja'ayyajpayo'oydyut, ja'a ko yajno'’kmatsup mut
ja juun. 14 Pénudyu naty oy tu pyotstu es ja potsy
kyaj ja juun yajtoyut, Dios kumayudup; 15 per di'ibu
tu pyotsta es myumada'agyuty ja juun, yajtugOyup
ja tyuunk tugekyw, oy yu's ku'sm jyanitsOkput
éxtum naak fitse'eky ma ja junya'ank.

16 sKyaj xyfiijdwudu ko miidsudys du'unu Diosu
tyujk es ko yu Diosu Jya'ajun 'yity ti'igys miidsuty?
17 Pun ja pén dyajkutugdyu tadu Diosu tyujk, Dios
yajkutugdyubu tadu ja'ay, mut ko tadu Diosu tyyjk,
wa'adsu's. Es tads tysjk, miidsadys du'un ke'sm.

18 Exkum pén faywyin'uwefuty. Pun ja
pén Rayjyawuaty Kuwijy éxtum ja naxwiiiudu

ja'ayaty ja  wyinma'an, nayyajjumbitudu
éxtum tu'uk di'tbu kyaj ti tjaty, es du'un
jya'tut éxtum tu'uge kuwinma'afibyun. 19 Pesu
tyade naxwifiudu ja'ayudys wyijy'ajtun, yu's
den tu'uge loka winma'af tpujta aky ja
Dios. Ja Diosu jyaaybyajtun jyuna'afi: “Dios
ya"anuguga ap ja kuw1]ypyuty mut ja Kys'sm
wijy'ajtun.” 20 Nandu'un jyuna'ai jatuk peky: “Yu
NindSan'ajtam fijja'ap ko yu kuwijyjya'ayadya
wyinma'afiaty ni ti tkatsooty.” 21 Paaty ni pén
kyanay]yawaty myj kujxm mut ko tpansjxa'anut
tu'uga ja'ay. Pes tugekyuw oytyim tiity, miits
mja'a'ajttup, 22 extu uj, Paablu, yu Apolus, yu
Peedru, ja naxwifiudu, ja jiky'ajtun, ja o'kun,
ja tyambu, ja Oknumbu. Miidsuty tugekyu
mja'a'ajttup, 23 es miits mja'a'dtudu Jesukristu,
esu Jesukristu jya'a'atyuty ja Dios.

4

ApOstula tyuunguty

1 Miits mbdatudup es xypysjta'aktuduts
éxtumu Jesukristu pyudujkubu, es ko yu'uts tu
xytyuknipéktuts esuts nya'uxpékut ja di'ibu Dios
tu ttuknibujtaagu. 2 Di'ibu yajtsojkp ma di'ibu
tu til yajtuknipéky, yu's es tkuydyunut yajxon
éxtumu wyindsan tu tyuknipékyuty. 3 Es mut uj,
kyajts nmujpujta‘'aky Oyuts miits xypyayo 'oydyut
ja  ndu'ununuats, o wiinkpu ja'ayudyuts
nands'sn xypyayo'oydyuduts. Hj kyajts ku'sm
nnaybyayo'oyuty. 4 Oyuts nganay]yawaty
pekymyuut, tyaads kyaj muut ya'ixy Kots a]
kyajts nbekyjya'ayuty; yu Nindsun'ajtum yu'a

du'un xypyaye'ebyuts. > Paaty ngajxwijtu kudiibu
pén Xypyayo'oyat ja tyu'ununuty maansm
kyamififium ja Nindsun'ajtum. Es ko yu's myinut,
yu'u ya'ixudup di'ibu tyam ijtp ayu'udsys, extu
ya'ixudup wi'ix ja ja'ayuty nidu'uk nidu'ugs jyot
wyinma'af, esu Dios 'yanuumudut Ko oyu du'un tu
ttundu.

6 Mugu'ugituty, ndukmumadya'akts tyaadu
es xytyuk'oy'attut miidsuty. Nbujtakum éxtumu
ijxpajtun ja Apolus es uj. Di'ibuts nmadyakypy,
ja'a mut yu'ugywjxmue n'ijxpajtunuts miits
xy'ijxnagukudut kudiibu xywyinwa'knaxtut di'iba
ijtp kuxja'ay, es kudiibu pén fayjyawudut muyj
kuyjxm es t'uxtijut jatu'uk. 7 ¢Tii dun muut mmuy;j
mgujxmu kudiinem ja mmugu'uguty? ¢Tii dun
mmudajttup di'ibu kyaj ta xy'axaju? Es pun tu
xy'axaju, ¢ti ko mnaybysjta'agyuty muj kejxm,
éxtum ku'um tu Xygyanaraty?

8 Tu mmukja'aydydknude miidsuty es
mmudajttup tugekyu di'ibu mdsojktup.
Mnayjya'adup éxtumu reyun, es Kkyaj ti
m'oktugoy'ajtxunde mut wudsaty. iKooxyubu
da m'okréyuty esuts wudsaty nanda'snxyup
nrey'atta mut miidsaty! 9 Per mut uudsuty,
apostuluty, du'sun wudsuty éxtumdse Dios tu
xypysjta'akte wx'am. Du'un wudsuty éxtum ja
ja'ay di'ibu tu yajtuknikajxpéty es 'yoogut. Du'un
wudsuty éxtum ya'ixypyudsusumbun ko nidugekyu
ja'ayuty xy'ixuduts es nandu'unu anklusuty.
10 Loku uwudsuty ja'ay xytyijts, mut kotsu Kristu
nmudunds; jmiidsuty du'senuty Kristukyajxm m'itta
kuwinma'afibyuty!  Budsudyus de'un ya'ayow
ya''ama'atps, es miits mnaybyujta'agudue oy

muk. Ja ja'ayaty xytyuknugoo xytyukkuxkoobuts
uwudsuty, es miits myajwindsu'ugudu. 11 Extu
tyambaat tuts n'ayowds mudu yuu esa nuduudssy,
nipatsy uxpatsy uwudsuty es axuugudsu ja'ayuty
xytyunds. Kyajts nmudaty ja ndujkuty.
12 Anu'xuduts mats ndunde mududse ngu's.
XykyajxpoOktuts ja ja'ayuty, per ngunu'Xtupts

yu'yjuty. Xypyajudijttupts, per nyajkujx
nyajnajxtupts. 13 Xyfi'o'o xyfiyaxudupts, per
n'adsoojumbijttupts yajxon. Exta tyambaat

du'unuts xypysjta'akte éxtumu naxwifiudu
pyosta'ak es éxtum di'ibu ja'ayuty pyawa'ku'ktup.

14 Kyaj nnijayudue du'sn mut ko nyajtsoy-
dyu'unga'aja'ands, ja'a du'un n'uwijpy ngajxwijpy
éxtumdsu n'u'unk n'una'kun. 15 Oyxyup miits
xymyudajtpude majk mile ja'ayaty di'ibu
mmooyudup ja Kristu 'yuxpujkun, ujtsu due'sn di'ibu
mduk'axajudua Jesukriste ko miits n'awa'anudu ja
oybyu ayuk. N'okpujtakum ko ujtsu du'un éxtumu
mdeedyun ma yu mjiky'ajtun mut ja Jesukristu.
16 Mut yu'ugywjxmts miits nmunu'xta'akta es
xypyadundut di'ibuts 4 tu nnastuns.

17 Mudu tyaadukysjxm nduknigaxtu Timotee,
di'ibuts njantsytsyejpy es njawuats eéxtumdsu
n'u'unk ma Jesukristu. Oy tmuduii ja
Nindsun'ajtum. Yu's mdukjamyatsudup éxtumts
v njiky'aty éxtumu Jesukrista myubujkpu,
de'un éxtum nduk'vxpejky ma oytyim maaty ja
mubujkputejk Aaymyukudu.

18 Nija'ajuty miidsuty di'ibu muj patudup,
jundndup xytyijy ko Kkyajts mij nninujxa'afi.
19 Per tim tsojk nujx ngu'ixa'andu pun junaamp

ja Nindsun'ajtum, nétuts ndukni'ixude taadw
di'ibu muj patudup, ja di'ibs dun mbaat ttuii
0 je'eyu du'un kyu'ayuk'aty'attu. 20 Ja'a ko ja
Diosu kyutujkuan, kyaj jyaayuty ma ja kajxy ayuk,
ja'a du'un ma ja muk'ajtun. 21 Pes, ¢di'ibu dun
mdsojktup, kots mij nujx ndukkumudowdu kots
nnujxut, 0 kKo nyjx ngu'ixte mut ja tsojkun es ja
oyjyot?

S

Mu'induumbuw ma mubujkputy flaymytikady

1 Tyam, du'un ja'ay jysna'andus ko jamu ja'ay
di'ibu mys'induump ma miidsuty, jam nidu'uk
di'ibu myuttsunaapy ja kyudaak. Tyaadu du'ambu
du'un jantsy muj peky, es ni je'eyu kyayajpaaty
tadu du'smbu ma yu di'ibu kyaj t'awdatta Dios.
2 Ma miidsuty mmuj mbaaduds, ma jyapaadyuty
mmay mdajtut. Yu du'wmbu ja'ay di'ibu du'un
adutsp, koonum tsyékyuty es xy'uxwojppudsémdut
ma miidsuty. 3 Oyuts jagam n'ity mut miidsuty,
jdmuts njot nja'ajun ma miidsuty, es tuts nbayo'oy
yu tadu ja'ay di'ibu tu ttufi ja muj peky. Du'unuts tu
ndufi éxtumxyupts uj njdmuty ma miidsuty. 4 Pes
naymyukudu muda Nindsun'ajtam Jesukristua kyu-
tujkun, njam'atupts njot nja'ajun ma miidsuty, es
nands'sn jyam'dtut ja Nindsun'ajtum Jesukristu
ja myuk'ajtun, 5 es tukkuddékudu tadu ja'ay ja
mujku'ugopk Satanas es tyaydyu'unxudut ja fiini'x.
Tunde miidsu tyaadu es du'sn jyodumbittut esu
'yanmuja'an fiitso'ogut ko myinut ja Nindsun'ajtum
Jesukristu.

6 Miidsuty, katu xytyukmuj thyukpaadada
mudu tyaadu di'ibs mduundup. Mnija'adup wi'ix
jyena'ail tu'uge ayuk: “Mut waanubu levaduura
pyude'eky tugekyu tugekyu ja tsajkakyjydtsy.”
7 Yajka'aktu tugekyu di'ibu myajma'tudup, di'ibu
ijtp éxtumu levaduuru di'ibu te fajxnue, du'sn
m'ittut éxtum ja jembyu tsajkaaky di'ibu kyaj
ti levaduure tmudaty, éxtum tyam m'itta, ja'a
ko Kristu 'ye'ky udsajtumgyujxm. Yu's du'un
udsajtum nbasku borreegu'ajtum. & N'oktu'unum
ja pasku xuu mut ja tsajkaaky di'ibu kyaj tmudaty
ja levaduurs. Ja'a njuna'anum kyaj ti peky, ja'aya
mut ja tuy'ajtun es ja wa'ats'ajtun.

9 Tu nduknijdyudu ko katu mnaymydyudu mut ja
di'ibaty mu'induundup. 10 Kyajts njajuna'anai es
xymyastu'uttut tugekyu di'ibaty kyaj jya'a'atyuty
ja Dios, éxtum di'ibaty mu'induundup, o di'ibu
adsojktup, o di'ibu toon ma'tstup, o di'ibu
'yawdajttup di'ibu kyaj Dyiosuty. Kooxyubu du'un,
mdimpudssumdupxyup ya naxwiifi. 11 Di'ibuts
n'andijpy ma janeky di'ibuts ngajx, punjam tu'ugu
ja'ay fNayfigajxyuty ko yu'u tpadui ja Jesukristu es
du'sfium mys'induf, o 'yadseky, o t'awdaty di'ibu
kyaj Dyiosuty, 0 'yabi'tsuty, o 'yami'ikyjya'ayuty,
0 mya'tsputy, esu du'umbu ja'ayuty Kkyaj muut
mda'anmuk mwa'kmukuat. Pes du'umbu ja'ay ni
je'eys muut mgakaaymyuktut. 12 Per uj kyajts
xXypyaaty nbayo'oyuduts ja di'ibu kyaj tmudufi
ja Jesukristu.  Miits mbatudup Xypyayo'oyut
di'ibaty muut mnaymyukuds. 13 Dios pyayo'oyubu
taaduty di'ibu kyaj tmudundu Jesukristu. Paaty
uXwojppudsémde  tade  pekytyuumbua ma

miidsuty.

6

Mubujkputujk 'yuundu ma fwez di'ibw kyaj
Dyiosmuduumbuty

1Ko nidu'uguty miits xymyuddattut tu'ugs v'unun
mut tu'uge mmuemubujkps, ¢wi'ilx ko mnejxy
w'ambu ma yu fwez di'ibu kyaj Dyiosmuduumbuty,
ma jyapaadyuty xymyuw'sunude ma Diosu
jya'ayuty? 2 4Tii kyaj xyfijdwade ko Diosu
myuduumbuty 'yvana'amandup nidugekyu ja
naxwifiudu ja'ay? Es pun miidsuty mbaadanup
Xy'ana'amut ja naxwifiude ja'ayuty, ¢wi'ix ko
kyaj mbaat xya'oyu tadu w'anun di'ibu tim yi'in
tim waanu? 3 ¢Tii kyaj xyhijawadu ko udsajtum
n'ana'ama'anum extu anklusuty? Es ko du'un,
ing'un ngapayo'oyum di'ibu Xypyatum ma tyadu
jiky'ajtun! 4 Pun ti tsip mmudajttup ma tyadu
jiky'ajtun, ¢ti ko xykyawin'ixtu di'ibu kyaj mydjuty
ja kyutujkan ma miidsuty, es yu's mbayo'oyudup?
5 Njuna'afiuts du'un es mdsoydyundut miidsuty.
¢Tii ni tu'uk jam ma miidsuty di'ibu mbaat
dyajxeemy ja tsip ake ma Dios muduumbuty,
es mgajxwijudut? 6 Es miits mnayfi's'unudup
nixim niyam, jes jabaat ja'ay wyinduuy di'ibu
kyaj Dyiosmuduumbuty!

7 Oytyim wi'ix tsooty mdugooyfudup ak miits
ko kyuxe'eky ja tsip ma miidsuty. Nik waanu oy
ko xymyudanudut ko mdunudut axuuk o mdim-
maadsudut. 8 Pes miidsuty axuuk xytyundu es
Xymyaatsty, ja'abaat ja mmugu'uktujkuty.

9 ¢Tii kyaj xyfiijdwudu miidsuty ko di'ibu du'un
addatstup kyaj t'ixtut ni na'a ja Diosu kyutujkun?
Kate mnaywyin'sunudua. Pes ni na'a tka'ixtut ja
Diosu kyutujkun di'ibaty mu'induundup, di'ibaty
yajtugeepy ja pujk ukuns wyindsu'kun, ni yu di'iba
'yawdajttup di'ibu kyaj Dyidsuty, ni yu di'ibu peky-
tyuundup tsoydyu'un muut ak yedyusjk, ni yu di'ibu
du'un pyekytyundu ak toxytysjk, 10niyu ma'tsputy,
ni yu di'ibu adsojktup, ni yu ami 1ky]ya ayuty, ni
yu p1'tska]xputy, ni yu di'ibu ja'ay wyin'v'undup es
tpujkudu myeefi. 11 Du'un ijty nidu'uguty miidsuty;
per tu myajwa'adsyuty, tu oy mwu'umdue mut ja
Dios mut ja'agysjxm ja Nindsun'ajtum Jesukristu
es mut ja'agywjxm ja nDios'ajtumu Jya'ajun.

Kyaj nmu'indu'unem

12 Nidu'uguty miits mjuna'andu: “Hj éxtumu
Jesukrista myuduumbu, awa'atstuuyuats n'ity
esuts ndunut di'ibuts ndsejpy.” Hj n'adsoOyuts
miidsuty: Oyuts awa'atstuuy uj n'ity es ndunut
tugekyu di'ibuts ndsejpy, kyaj tugekyu 'yOyuty
esuts 4 ndunut. Oyuts tugekys mbaat njatuumbu,
kyajts nnayydkudut esuts Xy'ana'amut oytyi
winma'afiuty. 13 Wiingatypys mjuna'andu: “Yu
je'xy nigoju es jodoty fujxut, esu jot nigoju es
t'axajut ja je'xy” Per wjts mij n'anmaaydyup
ko Dios yajminaampy ja tiemps ma Kkyaj
nnakyya]tuna anum ja jot es ni ja je'xy. Per
ni wi'ix tsoo mbaat mgajuna'ande ko yu
nnini'x'ajtam tu yajpujta'aky es nme'indu'unem,
pes ja nnini'x'ajtum yu's de'sn Nindsun'ajtem
'yoy' a]tangyu]xm esu Nindsun'ajtum ye's du'un
nnini'x'ajtam 'yoy'ajtungysjxm. 14 Es éxtum ja

Dios dyajjikypyejky ja Nindsun'ajtum Jesukristuy,
xyajjikypyuka'anuem wudsajtum nandu'sun mut ja
myuk'ajtun.

15 Miits mnija'adep ko ma n'axdjum ja
Jesukrists, yu nnini'xX'ajtum du'sn wye'emy
nidu'uk nidu'uk éxtum tuk pekyjyaty ja Jesukristu
Nini'X. ¢Tii nbujkupts tuk peky ja Jesukristu fiini'x
es nyajnaybyaaduduts mut tu'uge kujefidyo'oxy
es du'un wys'umut ti'igys mut yu's? iNi wi'ix tsoo!
16 ;0 tii, kyaj xyfijawuadu ko di'ibu naybyuwa'kup
mut tu'uge kujefdyo'oxy, nimajtsk ti'igyu 'yittu?
Pes ja Diosu jyaaybyajtun jyuna'aii: “Ko tu'ugu
yedyujk faybyuwa'agaty mut tu'uge toxytyyjk,
due'un wys'umdu nimajtsk éxtum tu'uk je'eyw
nini'x.” 17 Per ko n'axdjum ja Nindsun'ajtum,
ti'igyu 'yity ja njot nja'ajun'ajtum mut yu's.

18 Kuga'akts ja mu'induunk. Oytyim
di'ibu wiinkputy ja peky di'ibu ja'ay tyiimpy,
kyaj dyajnibaxutéke ja fini'X. Per ja di'ibu
mu'induump, myudugeepy ja Kyw'sm nini'x.
19 .Tii kyaj xyfijjdwade ko yu mnini'x yu's
tsyunaaydyaknu Espiritu Santw, di'tbu Dios
mmooyuds, es ko ja Espiritu Santa 'yity
ma miidsuty? Paatykywjxm miits Kkyaj
mnayfiwindsun'dtude  ka'am,  Diosa  du'un
nWindsun'ajtum, 20 mut ko yu's kyubajt ja di'ibu
udsajtum oj Xyjapatum. Du'un mbaat njuna'anum
ko o0j xyju'uyum es du'un xyja'ay'ajtum. Paaty
udsajtum nyajtu'unem ja nnini'x'ajtum éxtumu
Dios ttseky.

7

Kajxwijun wi'ixu kasaadutyjk jyiky'dttut

1 Tyam n'adsoojumbityuts di'ibuts miits
xyajtuudup. Tuy'ajtunu's ko oy es kyaj ja'ay
pyuktu. 2 Per kom ta nimay di'iba mu'induundup,
paaty nidu'uk nidu'uge yedyusjkuty myudatup ja
kyu'sm nudo'oxy, es nandu'sn nidu'uk nidu'ugu
toxytyujkuty myudatup ja kyw'sm fia'ay. 3 Yu
kasaadu yedywjk kyuydyunup di'ibu patup
ttinut mudu fiudo'oxy es nandu'un ja kasaadw
toxytyajk kyuydyunup di'ibu patup ttinut mudu
Na'ay. 4 Yu kasaadu toxytyujk kya] yu'n je'eyu
natyu uk t]a a'aty ja Kkyw'sm nini'x, muut ja
fa'ay tja'a'atte. Es nandu'snu du'un ja kasaadwu
yedyujk kyaj yu's je'eya natyu'uk tja'a'éty ja
kyu'um nini'x, muut ja fiudo' OXy tja'a'attu. S Katu
mnay]yu]pkuga]Xudu nixim myam ni ja yedysjk
es ni ja toxytyujk. Pun mnay'ss mnaygyajxadup
es mnaymyastu'uda'anude tuk tiempu es
mgajxta'aktut es ok mnaybyuwa'agudut jatugok,
mbaat du'un xytyundu ko tu xy'agajxtuktu pun
naak xeu mnaymyastu'uda'anudu. Per ko tpaadut
ja tiempu, net jatugok mnaybyuwa'agudut, kudiibu
ja mujku'ugdpk Satanas myajpekytyunudut mut ja
wiinkpu ko m'awa'xy'ittu.

6 Dios kyajts xytyuknipejky es n'anuumudu
tyaadu, je'eyudsu du'un njuna'ail éxtum tu'ugu
ngajxwijunuts. 7 Yj jajunaambuts es du'anxyup
nldugekyu mjiky'attu naydyu uk éxtum wuj. Per
wi'ixum ja Dios mmo'oyudu nidu'uk nidu'uk ja
madakun, du'un mjiky'attut naydyu'uk o kasaadu.

8 Hj n'anuumudu miidsuty naydyu'uk una'kuty,
kixyudo'oxyuty esu ku'ekytyo'oxyuty, oy ja'ijty

ko kyaj mbuktu, éxtum wujun. 9 Per pun kyaj
mmada'aga'andus m'ittut naydyi'igyuty, waanu oy
es mdimpdéktut, kadiibu mnayyajtoyadut mudu
tsojkun.

10 Per ja di'ibaty tu pyuktu, nduk'ana'amdupts
es kyaj faymyastu'ududut. Tyadu ana'amun
tuy'ajtunu'u. Kyajts u n'ana'amunuaty, ja
Nindsun'ajtum du'un ja 'yana'amun. 11 Es pun ja
pén tmastu'uty ja fia'ay, naydyi'igys du'un 'yituty,
0 nik oy ttimnijodumbitut ja fia'ay. Nandu'snu
yedyujkuty kyaj tmastu'udut ja fiudo'oxy.

12 Yu wiinkputy n'anmaabyuts mududsu
nge'sm  winma'aif. Ko pun jaa yu
nmumubujkpu'ajtam tnudo'oxy'aty tu'uk
di'ibu kyaj nmumubujkpu'ajtum es 'ya'ijxup
tsyaunut mude fa'ay, ya nmumubujkps'ajtum
kyaj tmastu'udut ja fiudo'oxy. 13 Es pun yu
nmumubujkpa toxytyujk myudajtypy tu' uga na'ay
di'ibu kyaj nmumubujkpe'ajtum, pun 'ya'ijxup
tsysunut mude hudo'oxy, Kyaj tmastu'udut ja
fia'ay. 14 Mut ko ja kasaadu yedyujk di'ibu kyaj
Dios tmuduil es 'yakjiky'aty mudu fiudo'oxy di'ibu
Diosmuduump, 'vaxajup ja Diosa Kkyunu'xun
mut yu'ugywjxm ja hudo'oxy. Es ja kasaadu
toxytyujk di'ibua kyaj Dios tmudufi es 'yakjiky'aty
mudu fa'ay di'ibu myudiimpy ja Dios, 'yaxajup
ja Diosa kyunu'xun mut yu'ugywjxm ja hHa'ay.
Paaty ja 'yu'unk 'yuna'kuty kyaj dyu'unuty éxtumu
di'ibu kyaj Dios tmudufi. Ni'igs t'axaju ja Diosu
kyunu'xun mut yu'ugysjxm ja tyaak o tyeety di'ibu
Diosmuduump.

15 Pun ja di'ibu kyaj tmudufi ja Jesukristu
tmastu'uda'aii ja fudo'oxy o fa'ay mut ko

tmudufi ja Jesukrists, na'ix wa'an tnejxy.
Pun du'un ttseky, ja kasaadu yedysjk o ja
toxytywjk di'ibu myudiimpy ja Jesukristu, Kyaj
jyatyimnigutikyuty es kyaj faywya'xuduat, ja'a ko
mut ko Kkyanaywya'xudut, ta nujx dyajtékudu
tsipkajxy. Es ja Dios ta mdukniwOwudu
es mjiky'attut agujk jotkujk. 16 Mut ko mij
toxytyujk, Jesukristu myubu]kpu, kyaj xyhijawsa
pun mijtskywjxm ja miia'ay di'ibu kyaj yu'udyu
]esukrlsta myubujkpu tmubékat ja Jesukristu es
fiitso'ogut. Es mij yedyujk, myubujkpu Jesukristy,
kyaj xyfijaws pun mijtskysjxm ja mnudo'oxy
di'tbu kyaj yu'udys Jesukrista myubujkpu
tmubdkut ja Jesukristu es fitso'ogut.

17 Oytyim wi'ix tsooty, nidu'uk nidu'uk
mjiky'attup du'un éxtum ja Dios myajmada'aguduy,
es du'un éxtumu naty m'itte ko ja Dios mwoojudu.
Du'unuts nyajnigutiuks majaty ja mubujkputujk
flaymydkudu. 18 Pun ja Dios wyeepy nidu'uk
di'ibu tu yajtsiky waans™, wa'anu tyaadu twe'emy
du'ufia. ES pun wyeepy tu'uk di'ibu kyaj tsyikyuty
waanu, wa'an kyaj dyajtsiky. 19 Oy tu yajtsiky
0o kyayajtsujkpws, ni ti tkatsooty. Di'ibu situy
nigutiky es nguydyu'unum, ja'a es ndu'unsm
éxtum ja Dios dyajnigutiku. 20 Nidu'uk nidu'ugu
ja'ayuty wyu'umut éxtumu naty ko ja Dios wyooju.
21 Pun juyu naty m'ity ko Dios mwooju, katu ti
Xyjawa mut yu's. Per pun mmo'oydnudup ja
m'awa'atstum'ajtun, axdjudu. 22Pes di'ibu naty juy
ijtp ko Dios wyooju es tmubékut ja Nindsun'ajtum,
tyam awa'atstim ma Nindsun'ajtum; es nandu'an

* 7:18 Ix Lukus 1:59.

jajtpu du'un ja ja'ay di'ibu naty ijtp awa'atstum ko
Dios wyoo0js, tyam 'yity juybyun ma yu Jesukrists.
23 Dios tu mjuyudu tsobaaty. Katu mnayyadkudu
éxtum juybyun ma yu ja'ayuty. 24 Pes du'un,
mugu'ugituty, wa'an du'sfium nidu'uk nidu'uk
t'ity éxtum ko ja Dios wyooju.

25 Tyam n adsoojumbltyuts di'ibuts xyajtuudup
pun mbaat pyskts m'u'unga Kixyudo'oxyutypyw,
o kyaj. Yu Nindsun'ajtum Jesukristu Kyaj oj
xytyukmunikaaguts ni ti kajxwijun mudue tyaadua
du'umbu; per nwinma'afimyooydyupts uj, éxtum
tu'uk di'ibu mbaat xXymyubukts ja'agyujxm
ko Nindsun'ajtum tuts xypya''ayoy. 26 Mut ko
tyam nyajnajxens nimujaa ja tiemps, paaty
gjtsumu ngu'sum winma'ai nik oy ko ja ja'ayuty
'yak'ittu du'ufiv. 27 Pun jamu mnudo'oxy, kyaj
xymyastu'udut; es pun kyaj pén, kyaj xy'uxta'ayut.
28 Es pun mbujktup, kyaj yu'u pyojputy. Per di'ibaty
pujktup, tyimmudatandup ja 'yamay jyotmayuty
ma tyadu jiky'ajtun, es uj kyajtsu tyaadu njatseky.

29 Mugu'ugituty, di'ibuts nja"andijpy, yu'u
tyaada ko waanu je'eyu n'akmudajtum ja
tiempu. Aya bom ja di'ibaty kasaaduty du'un
'yakjiky'attut  éxtumxyup ta  kyadimpuktu.
30 Di'ibu ijttup jotmaymyuut, du'un 'y'itut
éxtum Kkyadimmay kyadimtajtu. Di'ibaty
ijt xoondup, naybyujta'agudup éxtum
kyadimxonda'akta. Es di'ibaty ti ta tjuydys,
jiky'attup éxtum tkadimja'ajuty di'ibu naty tu
tjuy. 31 Di'ibu ya naxwiifi mduk'ijt mdukxoondup,
myajtundup ja'ajun muut, ni xykyadimtukmuj
xykyadimtukpaadut, mut ko najx kujxp di'ibu ijtp

naxwiif.

32 Ndsejpyuts es miits kyaj ti mnaydyukmay
mnaydyuktdjudut. Yu naydyu'uk una'ktyjk
yu's 'yaa'ajty jyot'ajtypy wi'ix mbaat tmujjaws
Nindsun'ajtum. 33 Per ko pysjknudu, yu's myaay
wyijtsypy di'ibu ya naxwiii es wi'ix mbaat
dyajxonda'aky ja fiudo'oxy. 34 Nan tugatsyu's yu
kasaadu toxytyujk mudu di'ibu kyaj kyasaaduty.
Ja di'ibu kyaj kyasaaduty wyinma'afi'ajtypy di'iba
jya'a'ajtypy ja Nindsun'ajtum es du'un 'yitut wa'ats
ma Dios, du'un ja fiini'x es du'un ja 'yanmuja'an.
Per ja kasaadu toxytyujk myaay wyijtsypy ja di'ibu
ijtp naxwiifi es wi'ix dyajxonda'agut ja fia'ay.
35 Tyaadu n'anwumudu ja'a es xytyuk'oy'attut
es kyaj mut kots nyajkubéky ko pén pyeky.
Ndukmudsojktup tu'ugue oybyu jiky'ajtun di'ibu
muut mnaygysyadkedut amumdu'uk ma yu
Nindsun'ajtum.

36 Es pun jaa naak jysna'afl ja u'unkteety ko
waanu 0y esu fNuux pydkut, ja'a ko yu jyamujt
wimbajt'adétsp, es pun 'yijxypy ko ja 'yu'unk
kyaj t'a'ixe 'yitut naydyu'uk, du'snue dun mbaat
ttufi éxtum 'yoybyudsu'umxudut. Mbaat dya-
jpeky. Taadw kyajpu pyojpaty. 37 Es pun yu
u'unkteety kyaj dyajpuka'af ja fiwux, mut ko t'ixy
ko myuddnup 'yitat naydyi'igys, es punu tadu
u'unkteety junaamp es 'yitut kixyudo'oxy ma yu
tyeedyu tyujk, pes oyu du'un ttufi. 38 Pes du'un yu
jawyiimbu u'unkteety oys du'un ttufi ko yu 'yu'unk
dyaky es pydkut, per ja myumajtskpu u'unkteety
waanu oy ttufi ko kyaj dyaky ja 'yu'unk es pyékut.

39 Nigutiky es tu'ugu kasaadu toxytyujk 'yitut
yu'uys mut ja fla'ay maanum 'yakjiky'aty; per ko

ja yedyyjk 'yo'knut, niwa'ats kuwa'ats wye'emy
tadu ku'ekytyo'oxy es pyékut mut di'iba yu'a tsye-
jpy, ya'uyu di'ibu situy nandu'un myubejkypy ja
Jesukristu. 40 Per uj njajuna'afiuts ko waanu
oy es Kkyaj jatugok pyudkut, es uj junaambuts
ko nmudajtypysts ja Diosu Jya'ajun kodsu du'un
njuna'af.

8

Je'xy di'ibu jyatukwindsu'kup ja agojwinndx

1 Tyamdse net n'adsoojumbity ja di'ibuts
Xyajtuadup yu'ugywjxm ja je'xy di'ibu tu
yajtukwindsu'uge agojwinndx. Nnija'am ko
nidugekys nmudajtum ja jaygyujkan. Yu
jaygyujkun yu's du'sn yajmuj yajpatup ja
ja'ayuty, per ja tsojkun yu's du'sn yajmujwiin
yajkajaajup ja ja'ays myubujkun. 2 Pun ja pén
Naymysjkuya'axyuty ko yu's tnijaws oynu'unun,
kyaj tnijawu éxtum dun pyaadyuty tnijawut. 3 Per
di'ibu tsyejpy ja Dios, ixy'ajtup ja Dios.

4 N'okmadydkem ja je'xy di'ibu tu
yajtukwindsu'ugu agojwinndx. Tuy'ajtunua's ko ni
tu'uge agojwinnax kyaj ti ttsooty, es tuy'ajtunu'a
ko ti'igyu je'eya Dios, kyajpu wiinkpu. 35 Oy
nija'ajuty jysna'ande ko ta nimays dios esu
windsénuty tsajpotm es naxwiifi, 6 udsajtum
nnija'am ko ta ti'igys Dios di'ibe nmudu'unem
es ma tugekyu tsyondaky di'ibu jaa'ajtp; es nan
nnija'am ko ta ti'igys Windsdén, yu Nindsun'ajtum
Jesukrista di'ibu mut tugekyu oj yajkojy es di'ibu
xyajjiky'ajtam.

7 Per kyaj nidugekyu tnijawadu tyadu du'smbu
winma'af. Naaguty du'suilum t'awdajttu
agOmenax ku'am tjawudu ko pyojputy pun
jys 'Xtup ]a je'xy di'ibu tu fiejxy windsu'kun ma
ag0]w1nnax 8 Tuy' a]tan ko di'ibu nju'xum,
kyaj yu'ugysjxmuty xy'axdjum ja Dios; pes
kyaj nduk'oybyuwdss'smum  psn = nju'xem
es ni ngajajtumm axwsk pun Kkyaj nju'xem.
9 Naygywentu'dtudu ko ti xytyundu. Oy miidsuty
ti Xytyundut es kyaj xypyekyjyawuds, Kyaju du'un
xXytyundut pun ja'agywjxm Xxyajpekykya'adu ja
mmugu'uk. 10 Ja'a ko pun tu'ugs mmugu'uk
myubejkypy ko Kkyaj 'yoyuty ko ja'ay tju'Xtu
ja tsu'utsy di'tba tu yajtukwindsu'ugudu
agojwinnaxuty, es m'ijxup ko mgay m'iiky
ma agojwinnaxuty yajwindsu'ugudw, ¢kyaju
da xyonda'agut es tju'Xtut ja tsu'utsy di'ibu tu
yajtukwindsu'ugudu agojwinndxuty? 11 Es du'un
mut ja'agywjxm di'ibe mij mnija'ap xyajtugoy ja
mmugu'uk, es mut yu'ugywjxm nands'sun 'ye'ky
ja Jesukristu. 12 Es ko du'sn Xyajpojputunut ja
mmugu'uk di'ibu jya'ap ko kyaj 'yoyuty ko ja'ay
tju'Xtu tadu tsu'utsy, exte mbojputuump nands'sn
mij ma yu Jesukristu. 13 Paadyuts uj njuna'afi ko ni
na'ats nganakyjyu'xut jatugoku tsu'utsy pan mut
yu'ugyujxm nyajtugOyuts 4j ja nmugu'uk'ajtum.

9

Wi'ix ja Paablu dyajtufi ja 'yawa'atstuuy'ajten

1 ¢Tii kyajts uj Xytyijy mbaat ndufi di'ibuts nd-
se]pyu'P ¢Tii Kyajts wj n'apostuluty? (Tii kyajts
4j tu n'ixy ja Nindsun'ajtum Jesukristu? ¢Tii kyaj

miits xy'axajudu Jesukrista mut ko n'awa'anudu
ko yu's Xyajnitsokumu? 2 Wa'anu da wiinkpu
xykya'uxkaptuts kots uj n'apostuluty; per tuy'ajtun
kots miidsu du'un Xy'uxkapts, ja'a ko xymyubuktu
Nindsun'ajtum ja'agysjxm ko n'awa'anudu jya'a es
ja'agysjxm tyuy'ajtundéks kots 4j n'apOstuluty.

3 Du'unuts n'adsoojumbity di'ibatyuts xyfii'o'o
xyhiyaxuduap. 4 Ko uj nandu'sn Xxypyatputs
es n'axdjut di'ibuts xymyooydyup esuts ngay
n'uuguduts, 5> es nan mbaaduts nnudo'oxy'dty
tu'uk di'ibu Diosmuduump, du'un éxtum ttundu
ja wiinkpu ap0stuluty es ja Nindsun'ajtum Jesusu
myuga'axuty esu Peedru. 6 ;0 mjundndup miidsuty
xytyijy ko uj esu Bernabee, je'eyuts nimajtskuty
kyaj mbaat nmastu'utte ja ngu'sumduunk esuts
ngajxwa'xtut ja Diosu 'yvayuk? 7 ¢Tii, di'ibu
soldaadu'ajtp ku'swm fayfigdstadyu? ¢Es tii, di'ibua
kyuyiipy kyudajpy ja uuve kam Kkyaj mbaat
tje'xyu? ¢Es tii, di'itbu borreegukwentu'ajtp
kyaj mbaat t'iiky ja letsya di'ibu mya'tsypyw?
8 Es éxkum mjunaambudu ko uj njuna'afiudsu
du'sun mududsue ngu'vm winma'afi, per nandus'un
tmadya'aky ja Moisesu 'yana'amun. 9 Pes du'un
jyana'aii: “Katu Xy'ajiitsy ja noviie ma twindeef
ja triigu.” Tuy'ajtunu's Ko Dios kyaj du'un jyuna'ai
mut Ko tpa''ayoy ja yuubu, 10 udsajtumgyujxmuty
du'un jyunaf; mut ko udsajtum n'oy'ajtungyujxm
Moisesu 'yana'amun jyuna'aii es ja yaj'yuubu
es nande'sn ja triige winda'ambu tyundu es
t'ajot'attu es t'axdjudut di'ibu patup ma ja pa]ta aky
pyude'eky. 11 Nande'sn jajtps du'en, ja'a ko
wudsuty, tuts miits nadu'ufis nduk'uxpuktu ja Diosu



1 KORINTY 9:12 XXV 1 KORINTH 9:17

'yayuk, Xyjapatputs oyna'snun n'axajuduts miidsu
mbudujkun. 12 Pes punu wiinkputy 'yvawijxtup
es miits xypyudékudut, wudsuty waanu ni'iguts
Xyjapaattu.

Tuy'ajtunu's ko kyajts nyajtuundu di'ibuts xy-
japattap. Nik ni'iguts tu nmudanudu Oyuts ti
Xyjatugoy'ajtxubudu. Du'unuts ndundu kudiibuts
nyajtu'aduktut ko yajkajxwa'xy ja oybyu ayuk
di'ibu Jesukristu fiimadyakypy.

13 Miits mnija'adup ko di'ibaty jap tuundup
ma muj tsajptujk, yu's fijiky'ajttup di'ibu jap ma
muj tsajptejk. Ja'a njuna'anuem di'ibu jap ma ja
artal tuundup ma yajpyjta’aky ja windse'kan, es
yu'vjuty patudup tju'Xtut oynu'snun ja tsu'utsy
di'ibu jap yaj'vajkp windsu'kun. 14 Nandu'unu
du'un yu Nindsun'ajtum tyuknibujtdkue ko yu
di'ibaty kyajxwa'xtup ja oybyu ayuk, tadu tyuunk
tyukjiky'dttup. 15 Per yj ni na'anumts ngayajtuii
di'ibuts Xyjapatp, ni je'eyuts miits ngatuknijayudu
tyaadu esuts ti oyna'unun xymyo'oydyuduts. Nik
Oyuts ndim'oogut maanumts xykyapujkuadu tyadu
jotkujk'ajtun di'ibuts nmudajtypy kots nadu'ufiu
ngajxwa'xy ja oybyu ayuk.

16 gj kyajts mbaat ndukmuj ndukpaadu
mats ngajxwa'xy ja oybys ayuk, mut ko
yu'udse de'sne Nindsun'ajtum tue Xytyuknipeky
esuts ndunut. jPaaty, puroobu 4] pun
kyajts nguydyufi! 17 Kooxyupts uj ku'um tu
n'okwin'ixy ngajxwa'xa'afiuts ja nitsokun éxtumts
ndukganarata'af, n'axdjupxyupts ja nmuju'ufiuts;
per s Kkyajts nwin'ijxy ke'smu tyade tuunk,
Digsudse du'un xywyin'ijx es Xxymyooyudsu

tyadu tuunk. 18 Pes, ;ti muju'ufiuts n'axadjup?
Yu'u je'eyu tyaadus kots ngajxwa'xy ja oybyu
ayuk namay'ajtun es ni nga'amdoyuts esu
ja'ay xypyudékudut éxtumts xyjapaaty Kkots uj
n'apOstuluty.

19 Kyajts uj tu nyajtukmudeeky pén; per
de'unuts nnaygyojyuty éxtumu tuumbu juybyu
ma nidugekyu ja'ayuty, es du'un nduk'axdjuduts ja
ja'ayuty ja Jesukrista nu'unuts nmada'aky. 20 Paaty
kots n'ity ma yu israelituty, du'unuats n'ity éxtum
yu'ujuty, es du'un t'axdjudut ja Jesukristy; es mut
ja di'ibu pyanujxtup ja Moisesu 'yana'amun, Gyuts
4] tadu ana'amun patku'uy nga'ity, ijtputs éxtum
tu'uk di'ibu pyanejxypys tade ana'amun es du'un
t'axdjudut ja Jesukristu. 21 Nandu'un jajtpu du'un
mut ja di'ibu kyaj 'yisraelituty di'ibu kyaj tmudaty
ja Moisesu 'yana'amun, ijtpuats nandu'un éxtum
di'ibu kyaj 'yisraelituty, ja'a du'un es t'axdjudut
nandu'un ja Jesukristu. Kyajts njuna'ai ko kyajts
nguydyl'lﬁ ja Diosa 'yana'amun; pes JesuKristu
'yana'amunuts xyajkutujkp. 22 Kots n'ijty mut ja
di'ibu kyaj tmudaty muj wiin kajaa ja mysbujkun,
nandu'unuts nnaybysjtaks éxtum di'ibu dun kyaj
tmudaty muj wiin kajaa ja myubujkun. Kots
n'ijty mut oytyim di'ibu ja'ayaty, nandus'unuts
nnaybyujta'agyuty éxtum yu'wjuty, es dua'un
naaguty fitso'oktut. 23 Ndufiuts du'un tugekyu
tyaads mut yu'ugysjxm ja oybyu ayuk, es du'un
di'iba myudoodup pyaadudut ti'igys mut uj ja
nitsokun.

24 Tu xyfijdwadu miidsuty ko ma tu'ugu
puye'kkijxyuk, nidugekyu ja puys'kpu pyuyu'ukty,
per je'eyu ti'igyu di'ibu 'yaxajup ja may'aty. Pes

éxtumu ja'ay di'ibu puyu'kkijxyup yajmay'aty,
nandu'sn miits xy'ixtut wi'ixu Dios ttseky es
mjiky'attut, es du'un mmay'dtudut. 25 Nidugekyu
di'tba  puyu'kkijxyuyandup, nayjyujp'ijxedup
es nayjygjwijtsumbijtudup oytyim  di'ibuty
muut. Du'un ttundu es tganarattut ja koronu
ak ujts aaybyu di'ibu pojun fi'xy; per udsajtam
nnayjysjp'ijxum es nmumudo'om ja Dios es du'un
yu's Xymyay'ajtumn mut tu'uge koronu di'ibu ni
na'a kyani'xy. 26 Paaty ujtsu du'un éxtum ja oybyu
pays'kpu di'ibu puyu'kp tuyae ma pysyu'kja'ta'ai. O
mbaat njuna'anum ko kyajts uj du'un éxtum tu'ugu
ja'ay di'iba koxaamp es tugok tugok tnixaje'eky,
kyaj ]ya'ty ja kyoxy. 27 Hj ndukkumudeebyuts
ja nnini'xuts es njujwijtsumbityuts  yajxon,
kudiibuts 4j nujx nwe'emy uxkumay Oyuts ja'ijty
njakajxwa'xy ja oybyu ayuk.

10

Kgjixwijun es kyaj n'awdgjtum di'tbu kyaj
Dyiosuty

1 Ndsejpyuts es miits xyhijdwadat mugu'ugituty,
ko yu n'aptujk'ajtum 'yijttu nidugekyus yoots
patku'ay, es nidugekyu ttuknajxtu ja Tsapts
Jikymyejyii. 2 Es de'sn mbaat njuna'anem ko
nidugekyu ja'ajuty oj fiubajtta'aydyu yoodsoty es
ma ja jikymyejyfii ko naygyaya]kuda ma Moisés.
3Es nandu'un nidugekyu tju'xtu ja je'xy di'iba Dios
mooyudu, 4 es nidugekyu t'uktu ja nuu di'ibu Dios
yajk, ja nuu di'ibu yajpudsuum tsaagaadsoty; esu
tadu tsagaats yu's du'un kyudunaapy ja Jesukristu
di'ibu naty nujxp mut yu'sjuty. 5 Oy yu'wjuty



1 KORINTY 10:6 XxXviii 1 KORINTY 10:13

nidugekys 0j jyamo'oyuds tyada Diose kyunu'xun,
jatim jawaanu kyadim'o'ktaaydys muj ittum mut
ko tkamumudoodu Dios.

6 Tugekyu tyaadu du'un tyuun jyajta éxtum
tu'uge ijxpajtun  mut udsajtem,  kudiibu
nbadu'unum di'ibu kyaj 'yOyuty, éxtum yu'wjuty
'vadutsta. 7 Paaty miidsuty kate xXymyay'at
xywyindsu'ugudu agojwinnaxuty, éxtum yu'wjuty
nimay 'yadutstw, éxtum jyusna'afi ja Diosu
jyaaybyajtun:  “Ja ja'ayuty faxwa'tstu kaay
ukpu, es pyudu'uktu ajts xondakpuw.” 8 Kyaj
nmu'indu'unum, éxtum yu'wjuty nimay 'yadutsts,
es 'yo'ktu i'px tuguk mil ma tu'ukpu je'eyu Xuu.
9 Es nan kyaj nmu''udugo'oy nmugajxtugo'oyum
ja Nindsun'ajtum Dios, éxtum naaguty yu'ujuty
ttuunde, es paaty 'yo'ktu ko tsyu'tsudu
awa'andsa'afiuty. 10 Es kyaj nduk'ak'ajtum ja
Dios, éxtum yu'wjuty nija'ajuty ttuk'ak'ajttu, es
paaty ya'o'kudu ja anklus di'iba Dios kyajx.

11 Tugekyu tyaadu du'un jyajta ma n'aptujk'ajtum
es yajpujtaky jaaybyéty ma Diosu jyaaybyajtun
éxtum tu'uge ijxpajtun, es nnaydyuk'uwij
nnaydyukkajxwijum, udsajtum di'ibaty jiky'ajtam
ma yu Nindsun'gjtem Jesukriste tyimminanns.
12 Paaty di'ibu nayjya'ap yajxon 'yity mudu
Dios, naygywentu'dtudup kudilbu pyekykya'at.
13 Ko ti myajpekytyuna'anudu, ti'igys yu'u
éxtum di'itbu kyu'ijx kyubdatudup nidugekyu
ja'ayaty. Ja Dios yu's mbudékudup miidsuty,
pes yu's Kkyaj mna'ixudut es mbekytyundut
pen  Kkyaj mbaat Xymyumada'aktu; nik
ni'ige ko myajpekytyuna'anuds, net ja Dios
mya''awatsxudut es myajnaxudut wiink tsow.

14 Paaty mugu'ugituty, kata Xxymyay'at
xywyindsu'ugudu agojwinnaxuaty. 15 N'anuemudu
du'un, éxtum ja ja'ayuty di'ibu wuyjyaygyujk
kajxyjyaygyujkudup, es miidsuty ke'sm mbaat
xypyayo'oydys di'lbu yam n'anmaaydyup.
16 Ko n'tkem ja vinue ma ja kaluz, yu agyujxm
nja'aygysdakem ja Dios, es paaty ti'igys n'ijtum
mut ja Kristu fie' pyngyu]xm es ko ndu]kwa Xum
ja tsajkaaky es nga'ayum, paaty ti'igyu n'ijtum ja
Kristu fiini'xkyujxm. 17 Pes kom tu'uk je'eyu ja
tsajkaaky di'ibu ndujkwa'xum es nga'ayusm; oy
njanimay'ajtam, nyajti'igysm ja nini'x tu'uk.

18 Pyktu kwentu ma yu israelitu ja'ayuty. Pénuty
jys'Xtup ja je'xy di'ibu tu yajpujta’aky windsu'kan
ma ja artal, nayyajti'igadup mude myugu'uktujk
es Dios t'awdattu ma ja windsu'kun. 19 Kyajts
njuna'an ko yu agojwinnax es ja tsu'utsy tmudaty
jamuk'ajtun. Oyja tsu'utsy tujyanejxy windsua'kun
ma agojwinnax, ni wi'ix tsoo kyatugatsy. 20 Yu'uts
n'andijpy ko di'ibaty kyaj t'ixy'atta Dios es
yojXtup ti oynu'snun, yu'wjuty tyukmuyojxtup
ja mujku'ujuty, es kyaj yu'udyu Dios, es kyajts
ndseky es miits Xypyutaan xypyuwa'aktut ja
mujku'ujuty. 21 Kyaj mbaat xytyuk'uugudu
ja Nindsun'ajtumu Kkydliz es xytyuk'uugudu ja
mujku'ujudys kydliz, es ni mbaat mgakay ma ja
Nindsun'ajtumu myeesa es nanda'sn mgaydyut
ma ja mujku'ujudys myeesu. 22 ;0 yu'sn du'un es
nyajjot'ambujkum ja Nindsun'ajtum? ¢Tii wa'anu
da udsajtum nmudajtum waanu ni'igs muk'ajtun
kudiinuem yu'aju?

N'oktu'unum di'ibu yajmujwiin yajkajaajup ja

ja'ayw myubujkun

23 Du'un jyuna'andu: “Nigutiky esuts oytyi-
ity ndunut di'ibuts ndsejpy”; per kyaj tugekyu
ttuk'oy'atut, es nan kyaj tugekyu tpuduks ja ja'ay
es jyiky'attut éxtumu Dios ttseky. 24 Ni pén je'eyu
tka'uxta'ayut di'ibu yu's ku'um tyuk'oy'atup, per
nandu'un t'uxta'ayut esa wiinkputy ttuk'oy'attut.

25 Mbaat xyjuydyu es xyju'x xypydktut di'ibu
to'kup maayoty, kate Xyajtéy ma tsyoofi es kyaj
yajpekyjyawut; 26 mut ko tugekyu di'ibu naxwiifi
yajpatp, Nindsun'ajtum Diosu jya'a'ajtypy.

27 0 pun jaa naak di'ibu kyaj yu'udyu Dios
muduumbu es mwowudut kaay ukps, es pun miits
mnujxandup, ju'x tugekyu di'ibu mmooyudup.
Kyaj xyajtéwut ma tpeky es kyaj yajpekyjyawut.
28 Per pun nidu'uguty mdukmumadydkudup:
“Tyadu tsu'utsy yu'u tu yajpujta’'aky windsu'kun
ma yu agojwinnaxuty”, katu xyje'xy, kudiibu
tpekyjydwut di'ibu tue m'ans'smxuty. 29 Yu'uts
nmadyakypy es kyaj ja wiinkpu tpekyjyawut, kyaj
yu'ujuty es xypyekyjyawut. Naak mbaat dyajtay:
“¢Ti ko yajpayo'oy kots ndufi di'ibe wiink ja'ay
jya'ap peky? 30 Es pun uj nja'aygyudakypyuts
ja Dios mut ja di'ibuts ngaay n'i'’kypy, ¢ti kots
xyhi'ow Xyfiyaaxue Kkots ngay n'iiky esu Dios
nja'aygyada'aky?” 31 Pes oytyiity di'iba mdiimpy,
pun mgaay m'uktup, o mduundap oytyiity, tugekyu
XytylUndut es du'un ]a ja'ayuty tmuj'ix tmujjawut ja
Dios. 32 Katu ni pén xykyayajnibaxutéku mut ja
di'iba mdiimpy, oyyu'ujuty ja di'ibu israelitu o kyaj
'yisraelituty, o di'ibu Nindsun'ajtum Jesukristu
myuduumbu. 33 Pes uj, di'ibuts ndiimpy, ja'a es

nidugekyu ja'ay t'oyjyawut; kyajts uj n'uxta'ay
wi'ixuts kue'wm nduk'oy'atut, ja'ats n'uxtaapy
esu mayjya'ay ttuk'oy'attut es du'un t'axdjudut
ja nitsokun.

11

Wi'ix  jya'ay'dttat  ja  toxytywjkaty —ma
mubwjkputujk Alaymytkudu

1 Paaty padundu ja ngajxwijunuts, éxtumts uj
nandu'sn nbaduf ja kyajxwijuna Nindsun'ajtum
Jesukristu.

2 Mugu'ugituty, ngumaaydysp mut ko
byeenuts miits xyjamyatstu es ko Xypyanujxtu
ja uxpujkun di'ibu tu nmo'oydyu. 3 Ndsejpyuts
es xyjaygyukudut ko yu Jesukrista yu's du'un
higubajk'ajtypy nidu'uk nidu'uge yedyusjk, esu
kasaadu yedyujk yu's du'un figubajk'ajtypy ja
Nudo'oxy, du'un éxtum ja Dios tnigubajk'aty yu
Jesukristu. 4 Pun tu'uge yedyujk kyajxta'aky
o tkajxwa'xy ja Diosa 'yayuk Kkupxu, yu'a
du'sn kyawindsu'kup ja Jesukristu di'ibu
nigabajk'ajtup; 5 per pun tu'uge toxytysjk
kyajxta' aky 0 tkajxwa Xy ja Diosu 'yayuk es kya]
Raygyupe'efiuty, yu's du'un kyawindsu'kup ja fia'ay
di'iba nigopk'ajtup. Ko du'un 'yadu'utsy, Napatypy
éxtum tu'uge toxytyujk di'ibu tu faygyukeebyuty.
6 Pun kyaj faygyupe'efiuty ja toxytyujk, nik wa'an
ja wyaay tka'pta'ay. Per kom tsoydyu'unu'a
mut tu'uge toxytywjk ko faygyuka'pxudut, pes
nik wa'an tnaygyupe'efiuty; 7 per yu yedyujk
kyaj faygyupa'anudut, mut ko Diose du'un
Nayyajnikojtutu es dya'ixudut ja Diose myuj'ajtun.

Ja toxytyujk, Diosa du'sn nandus'sn pyusjtak es
dya'ixadut ja yedyujke myuj'ajtun, 8 es ko Dios
dyajkojy ja yedyujk es ja toxytyujk, kyaj ja yedyajk
0j pyadsemy ma ja toxytyu]ka fini'x, ja toxytyuajk
0j pyrdsemy ma ja yedyusjku fini'X. 9 Ja toxytysjk
0j ky0]y 'vabaads mut yu'ugywjxmu yedywjk.
Kya] yu'ajuty ja yedyujk 0] kyojy 'yabaadu mut
yu'ugyujxmu toxytyujk. 10 Paaty ja toxytyujk
Naygyupa'anudut mut yu'ugywjxm ja anklusuty, es
du'un dya'ixudut ko yu's ja fia'ay faydyukkudékuty.
11Per ma yu Dios awdajtk, kyaj ja yedyujk 'yity pun
kyaj pan toxytyujk, es nandus'un kyaj ja toxytyujk
'yity pun kyaj pén yedyujk. 12]Ja'a ko ja jawyiimbu
toxytyujk oj pyadsemy ma ja yedyujku fiini'x, pes
extu jaa tsyondaky nidugekyu ja yedysjk yajmiin
yajjajtun ja toxytyujk; es tugekyu di'ibu jaa ijtp,
Dios pyujtak.

13 Miidsuty ke'sm xyjaygyukudut.  ¢Tii oy
es tu'ugu toxytywjk kyajxta'agut mayjya'ayoty
kuwa'adsu? Kyaj 'yOyuty, ¢kudii? 14 Pes ja
ja'ay di'tbu jaaysm tyuundup Xxytyuk'ijxem
ko tsoydyu'unu's ko yu yedyujk dyaj'yoii ja
wyaay; 15 per Kkyaj dyuw'unuty ja toxytyuyjk,
tyukmuj'ajtypy ko wyaay dyaj'yoii, mut ko
Diosu du'sn te myo'oyaty ja wyaay yei es
dyajnitukut ja kyubajk. 16 Pun jaa naak di'ibu
kyaj t'axajuya'afiu tyadu uxpujken, fijdwadup
ko nidugekyu uudsuty, apOstuluty, nya'uxpéktuts
du'un, es ja'a du'un éxtum jaaysm ttundu oytyim
maadys mubujkputujk Alaymyukuds.

Kyaqj 'yoyuty ko ja mubujkputwjk tkamuj'ixte ja
Nindsun'gjtuma 'ya'ux

17 Per jatuk peky di'ibu nduknija'ayudup, kyaj
mbaat ngumaydys, pes du'un kyuxe'eky ko ma
mnaymyukade esa Dios xy'awdattut, axuuk
mnaydyunude ma jyapaadyuty yajxon. 18 Pes
tim jawyiin, dus'snuts Xytyukmumadya'aktu
ko ma mnaymyukede es xy'awdata'andu
Dios, mnaywya'xudup miidsuty. Es tuy'ajtun
jyawu tyaadu. 19 Pes du'un jyaty es ya'ixut
wa'atsti'knu pénudyu du'un myudiimpy ja Dios.
20 Ko miits mnaymyukuads es m'a'ux'ata'andu
ni'amuks, kyaj 'yokja'a'ajnu ja Nindsun'ajtumu
'va'ux. 21 Mut ko ma mgaya'ands, nidu'uk
nidu'uk jyawyin'aty tnixajuw kya'ay 'yukun
maanem naaguty 'vakwa'umde mudu yuu, es
naaguty extu nayyajmukunup. 22 ;Tii kyaj miits
xymyudatte mjusn mdejk ma mgay m'uukts,
es du'un kyaj xywyindsu'ugudu ja Diosu jya'ay
es Xxyajtsoydyundu ja di'ibu kyaj ti tmudaty
tjaygyepy? ¢Wi'ix n'anvumudut? ;Tii njuna'anupts
ko oy di'ibu mduundup? jMudu tyaads, ni wi'ix
tsoo mbaat!

Nindsun'gjtumu 'ya'ux

23 Mut ko yu Nindsun'ajtum Jesukristu xymy-
ooyudsu tyadu uxpujkun di'ibu te nmo'oydyw.
Nan ja koots ma ja Nindsun'ajtum Jesukristu 0]
yajkuyakdnnu, ta tkone'ky ja tsajkaaky, 24 es ko
tja'aygyudaky ja Dios, ta oj ttujkwa'xy es jyunafi:
“Tyads nnini'xuts yu's du'sn es xytyuk'oy'attut
miidsuty. Tundu du'sn éxtumdsu njamyajtsun.”
25 Es nandu'un ma 'ya'ux'ajttaay, ta tkone'ky ja
kaluz mudu vinu es jyunai: “Tyadu ving yu's du'sun

ja nne'pyi di'ibu yajnaxkuddkypy ja jembyu ka-
jxy'atypys. Tugok tugok xy'uuktut, tundu du'un
éxtumdsu njamyajtsun.” 26 Pes du'un tugok tugok
xykyaydyut tyadu tsajkaaky es xy'uuktut ja tyadu
ving, ja'a du'sn mnigajxtup ja Nindsun'ajtumu
'yo'kun extu ko myinatnum.

Wi'ix yajtunut ja Nindsun'agjtums 'ya'ux

27 Paaty oytyim pénuty di'ibu kyaabyu tadu
Nindsun'ajtumu tsyajkaaky es t'iigys tadu
Nindsun'agjtumu  vyinu éxtum oytyim di'ibu
ka'ay ukunuty, kyamuj'ijxypys du'sne Dios es
tmudugoy ja Nindsun'ajtum Jesukristu fe'pyi
esu Mini'x. 28 Paaty ma Xxyflixajuya'anat ja
tsajkaaky es ja vinu, nidu'uk nidu'uk jawyiin
mnaybyawinmayudue pun te Xymyastu'utta ja
mbeky, taanum xyhixdjudut ja tsajkaaky es
xykydydyut es xy'uuktut ja vinu. 29 Mut ko pun kyaj
nbawinma'aysm ti 'vandijpy ja Nindsun'ajtamu
fini'x ko nga'ayum ja tsajkaaky es n'ukem ja
ving, ma yu'unu du'sn myif ja tuydyu'unun di'iba
Dios yajkypy. 30 Paaty nimay miits mbékudu es
mbagi'ixtu, es niganaaguty tu 'yooktu. 31 Per pun
adsa]tam ]awyun nnaybyawinma'ayem ku'um,
kyaj n'axdjum ja Diosu tysydyu'unun. 32 Ko yu
Nindsun'agjtum xytyukkumudo'om, ja'a du'un
es Xyjgjwijtsumbijtum, kudiibu ja taydyu'unun
Xypyatem ti'igys mut pénudys naxwiiiude
winma'af ja'a'ajtudup.

33 Pes du'un mugu'ugituty, ko mnaymyukudut
ma m'a'ux'ata'andue tukmukus, nay'awixudu es
m'amukudya'aydyut, net m'a'ux'attut. 3% Es
pun ja pén yu'o'kenu, wa'an tkay ma tyujkun,

es du'undsoo kyaj pyaadudut ja taydyu'unun
ma mnaymyukuds. Es ko nujx ngu'ixts, net
n'ak'awanudut wiinkpu di'ibaty myajtuudup.

12

Madakun di'ibw ja Espirite Sants yajkypy

1 Mugu'ugituty, ndsejpyuts es xyflijdwadut mut ja
madakun di'ibu ja Espiritu Santu yajkypy.

2 Mnija'adup ko maanumu naty Kyaj
mDiosmudunds, mnaydyukwooma'tudu
agojwinnax uum. 3 Paaty ndsejpyuts es tyam
xyjaygyukudut ko ni pén di'ibu ja Diosu Jya'ajun
mooyudup ja winma'afi es jyuna'anut: “Kajxpéky
jaJesus.” Es ni pén mbaat kyajuna'afi: “Jesus yu'a
du'unu Nindsun'ajtum”, pun Kkyaj ja winma'af
myo'oyuty ja Espiritu Santu.

4 Taa kanak nax ja madakun, per naydyi'igyu
ja Espirita Santu di'ibu madakun yajkypy. 5 Taa
kanak nax wi'ix nmudu'unem ja Nindsun'ajtum,
per ti'igys du'un je'eya Nindsun'ajtum di'ibu
nmuedu'unem. 6 Taa kanak naxs tuunk di'ibu
mék'ajtun mut yajtaf, per ti'igyw ja Dios di'ibu
mudu myuk'ajtun yajtufi tugekyu tugekyu. 7 Ja
madakun di'itbu Espirits Sants Xymyo'oysm
nidu'uk nidu'uk, ja'a de'sn es nduk'oy'ajtum
ni'amuka. 8 Naaguty myo'oyudu ja Espiritu
Santu ja wijy'ajtun, esa naaguty myo'oyudu ja
Espiritu Santa es Kkyajxtut mudu jaygyujkun.
9 Nan yu Espiritu Santa mooyup naaguty ja
mubujkun, es nan yu's naaguty mooyudup ja
madakun esu puma'ay dya''aguda'aktut, 10 es
nan yu Espirita Sants mooyudup naaguty ja

madaken es dya'ixudut ja mywj'ajtun, es yu'a
du'sn nandus'sn myeepy naaguty ja madakun
es tmadya'agut ja Diosu 'yayuk di'ibu tu t'axaju,
naaguty yajmo’ oydyu ja madakun es t'uxkaput
di'ibu ka'oybyw jya'a'ajtypy es di'ibu jya'a'ajtypy
ja Dios, esu naaguty yajmo'oydyu ja madakun es
tkajxut wiinkpu ayuk es naagutypys yajmo'oydys
ja madakun es tkajxtuda'agut ti dun yajmadydakp
ma tadu ayuk. 11 Per tugekyu tyadu madakun,
yu'a du'un yajkypy ja Espiritu Santu es yu's du'un
nands'sn yajwa'xypy ja myadakun ma nidu'uk
nidu'uk éxtum yu'u ttseky.

Du'an n'ijtum mudu Kristu éxtum tu'ugs nini'x

12 Yu nini'x kanak peky tmudaty. Tam ja ku's,
tam ja teky es tam ja wiingatypyus, per ti'igyu
Nini'X'aty. Nands'sn jajtp ja Kristu mut ja jya'ay.
13 Es mut ko tu udsajtum nidugekyu nnubajtum
mut ja Espiritu Santu es n'ijtum éxtum je'eyu tu'ugu
nini'x, oy n'israelitu'ajtum o ngrieegu'ajtum, oy
kujuybyun o éxtum awa'atstuuybyun, nidugekyu
nnubajtum ko Dios tu xymyo'oyum ja Espiritu
Santwy, ja'a njuna'anuem ko Dios xyajtu'ukmujkum
mudu Jesukristu éxtum tu'uk je'eys nini'x.

14 Tu'ugu nini'x kyaj tyi'igyuaty je'eyu tuk peky,
kanak peky yu's. 15 N'okpujtadkum kooxyup ja
teky jyuna'aii: “Mut ko Kyajts &j ngu'sjuty, paaty
kyajts 4j nyu'sjuty ja nini'x”, de'sfivm wye'emy es
jya'a'atyuty ja nini'x. 16 O ja tatskxyup jywna'afi:
“Mut ko Kkyajts u nwiinuty, paaty Kyajts uj
nyws'sjuty ja nini'x”, oytyim wi'ix tsooty wa'smbum
jya'a'atyuty ja nini'x. 17 Pes pun yu nini'x ijtp
amuum ak wiin, ¢wi'ix mbaat myudoy? O pun

yu nini'x ijtp amuum ak tatsk, ¢wi'ix mbaat
ti txiigyuty? 18 Peru Dios tu tpujta'aky nidu'uk
nidu'uk éxtum pyaadyuty ma yu nini'x éxtum yu'a
ttsejky. 19 Kooxyup yu'uyu 'yity ja wiin, o tatsk, o
yu ku's, kyajxyup flaymyikyuty yu nini'x. 20 Paaty
tsojkup kanak peky es tyu'ukmukut tu'ugs nini'x.

21 paaty kyaj mbaat ja wiin t'anuwumu yu ku'u:
“Kyajts mij xytyu'unxuty.” Es ni yu kubajk mbaat
tka"anwuemu yu teky: “Kyajts mij xytyu'unxuty.”
22 Kyaj mbaat du'un njuna'anum, mut ko yu yi'in
waanubu di'ibu ijtp nini'xkysjxm, yu's nik ni'iga
tyufi; 23 es ma nnini'x kyaj nmujpujtdkem, ngu'uy
nyu'tsum tsuj. Es di'ibu kyaj mbaat 'yity ijx
nide'xy, yajnipa'amp mudu wit. 24 Per di'ibu
nnasja'am ijx nide'xy, kyaj du'un tsyékyuty
es yaj'yu'udset o yajnipa'anut. Pesu Diosu
du'un pywjtak ja nnini'xX'ajtum es nmujpujtakem
di'ibu ngu'uy nyu'tsum yajxon, 25 es du'un kyaj
kyuxu'ugudu tsip ma yu nini'x. N'okpujtakum,
yu teky kyaj tsyiptufi mut ja ku's, 0 wiin mut
ja tatsk. Pes tugekyu tyaaduty naybyudujkudup
nixim niyam. 26 Ko nidu'uguty yu'sjuty 'yayowds,
nidugekyus wiinkputy 'yvayooda'aydys nandu'un.
Ko kyuxe'eky ko tuk peky tsuj, nidugekyu
jyotkujk'ajtta'aydyu.

27 Pes miidsudys du'un ja Kristu flini'x, es mbaat
njuna'anuem ko nidu'ugaty du'un éxtum ja kanak
naxps di'ibu tuump ma tyads nini'x. 28 Du'un ja
Dios tu tpujta'aky ma ja mubujkputujkuty nidu'uk
nidu'uk mut ja tyuunk éxtum pyaadyuty. Tim
jawyiin tpujtaky ja apostuluty; ja mywmajtskpu
tpujtaky ja di'ibaty kyajxwa'xtup ja Diosu 'yayuk;

ja myuduguukpu tpujtaky di'ibu Dios ja 'yayuk
tyuk'uxpujktup; Oknum tpujtaky di'iba tyuundup ja
muj'ajtun, ja di'ibu ya"aguddaktup ja puma'ay, ja
di'ibua pyudujkudup ja di'ibu tugoy'ajtxup, ja di'ibu
winma'afimyooydyup 0 ja di'ibu kyajxtup wiinkpu
ayuk.

29 4Tii apOstulaty ni'amuke?  ¢Tii ni'amukua
tkajxwa'xtae Diosu 'yayuk? = (Tii tuk'uxpujktup
ni'amuks ja Diosu 'yayuk?, ;o tyuundup ni'amuku
ja muj'ajtun? 30 ;Tii myudajttup ni'amuku ja
madakun es dya'"aguda'aktut ja puma'ayuty?
¢Tii kyajxtup ni'amuku ja wiinkpu ayuk? (Tii
kyajxtudadktup ni'amuku di'ibu 'yvandijpys tadu
ayuk?  Kyaj, ¢kudii? 31 Mujjottuglydyu es
xy'axdjudut ja Espiritua Sants myadakun di'ibu
waanu ni'ige 'yoyuty, es n'aktukni"ixyuyandubu
tadu nu's tu'u di'ibu ni'igu 'yoOyuty.

13

Tsojkun

1 Kooxyupts uj ngajxy ja ayuk kanak nax, es
extu anklus ja 'yayuk, es kyajts nmudaty ja tsojkun
mut oytyim pénuty, de'unxyupts ¢j éxtum tu'ugu
tamboorun o tu'ugus platiys di'ibu je'eya nugoo
fie'emy. 2 Es pun ngajxwa'xypyusts ja Diosu
'yayuk, es pun njajaygyujkudyaabyuts pun ti ja'ay
fija'a kyanija'adup, es pun nmudajtypyuts kajaa ja
mubujkun, es exta Xymysmudoobuts ja tun kopk
kooxyupts n'ansumu: “NujXx wiink tsoo”, per pan
kyajts nmudaty ja tsojkun mut oytyim pénuty, ni
tiixyupts &) ngatsooty. 3 Pun nyajwa'xypyuts uj
tugekyu di'ibuts 4j nmudajtypy njaygyejpy, es pan

extunguyajkypyuts jannini'x es yajno'ogut éxtumu
windsu'kun, per pun Kkyajts nmudaty ja tsojkuen
mut ja wiinkputy, ni madsoots xykyatu'unxuty.

4 Di'ibu myudajtypy ja tsojkun, myudajtypy
ja ma'xtujkun es oyjya'ay'aty, kyaj ti
Naywyinnaxejaws, Kyaj mysj pyaads, Kyaj
jyoramayuty, SKkyaj 'yago'oygyajxuty, kyaj t'uxta'ay
di'ibu yu'uyu tyuk'oy'atup ka'um, kyaj wyin'akuty,
kyaj ti tyukwin'ixy tyukjujp'ixy, ¢ kyaj xyonda'aky
ko yu wiinkputy pyekytyunds, yu'uyus je'eyu
tyukxondakypyja tuy'ajtun. 7 Di'ibu myudajtypyja
tsojkun, du'ufivm ttufi ja oybyu, du'afium myubeky,
du'ufium jyujp'ixy es du'ufium myuma'xtiky. & Yu
tsojkun ni na'a kyakugiéxut; per najxpu'a ko ja'ay
tkajxwa'xta ja Diosu 'yayuk, ko ja'ay tkajxtu
kanak naxpu ayuk, es éxtum ti tyam nnija'am.
9 Mut ko di'ibu nnija'am, waandi'knu yu's; es
di'ibu ngajxwa'xum ja Diosu 'yayuk, je'eyu yu'u
waanu ma yu tadu tuy'ajtuna ka'pxypyw; 10 per ko
n'ixy'ajtum éxtumu du'un Kya'pxyuty, net di'ibu
dun waanu tyimtugooydya'ayut.

11 Kots 4 n'wna'ku'unk'ajty, kajxats es
winmaayuats éxtumu una'ku'ungun; per Kkots
tu nya'kne muj'u'unk, taats ta nmastutnu
wna'ku'unk'at. 12 Nandu'un jajtpu du'sn tyam,
n'jjxem eéxtum tii WwiiXx Wwooxpun, eéxtumu
ijxne wingootsps, per Oknum n'ixa'ansm
wa'ats. Tyam je'eyuts nnijawa waanu, per
nnija'adya'ayaambyuts tugekyuw, du'un éxtumu
Dios tnija'adya'ay wi'ixuts n'ity. 13 Pes du'sn yu
mubujken, yu jejp'ijxun esu tsojkun 1]ttaup, peru
di'iba du'un jawyiin ma tyadu tuguukpus, yu's du'un



1 KORINTY 14:1 xl 1 KORINT®Y 14:6

ja tsojkun.

14

Wiink ayuk yajkajxy

1 Yxta'aydys ja winma'aii wi'ix du'uflum
mjiky'attut mut ja tsojkun, es nandu'un es
xymyudattut ja madakun kanak peky, per waanu
ni'ige es xykyajxwa'xut ja Diosu 'yayuk. 2 Ko
naaguty miits xymyadya'akta wiinkpa ayuk,
Diosu du'an je'eyn mjaygyujkxudup, mut ko ni
tu'uk miits kaya]aygyukudu, oy jam' anmu]a an
kyajxtup di'ibu kyaj ja'ay yajnijaws. 3 Nik ni'igu
di'ibu kyajxypy ja kyu'sm ayuk es tkajxwa'xy
di'ibu Dios tuknija'ap, tyaadu situy kyajxwa'xypy
ma ja di'ibu myudoodup, es yajmujwiinup ja
myubujkun, jyotmukmeepy es yajjotkujkup.
4 Di'ibu kyajxypy y= wiinkpu ayuk, yajmujwiinup
ja kya'sm mubugjkun. Ja di'ibu kyajxwa'xypy ja
Diosu 'yvayuk, yajmujwiinup ja myubujkunuaty
pénuty mudoo'ijtudup.

5 Yj jajunaambuts kooxyup nidugekyu miits
xymyudatte ja madakun es xykyajxtuxyup ja
ayuke wiinkpu. Per waanwa ni'iguts njatseky
esxyup Xykyajxwa'xta ja Diosa 'yayuk es
du'un di'ibaty myudoodup ma mnaymyukudu
dyajmujwiinude mysbujken. Pes waanu ni'igu
'yoyudyus tyaade Kkudiinum ko ngajxem ja
ayuke wiinkpe ma ni ngadimnija'am ti dun
'vandijpy ma tadu ayuk. 6 Paaty mugu'ugituty,
pen ngu'ijXtup miits es nmugajxtut mut ja
ayuk di'itbu Kkyaj xyjaygyukeds, ni madsoo
mgatu'unxudut miidsuty.  Miits mdu'unxudup

je'eyu ko n'awanudut mut ja mgu'um ayuk di'ibu
Diosuts &) xytyuknija'ap, o pun nmeepy ja Diosu
'yuxpujkun esu kyajxwijun.

7 N'okpujtdkum yu xuxn o yu kow, éxtumu
tsajkapyiixylxn o yu arps, pun Kyaj xyuxtugatsy
kyoodugatsy, kya] mbaat yajmuwinma'afibyaaty
ti dun yajxuxp o yajkoop. 8 Es ma yu
soldaadu tsyiptuna'ands, pun ja trompetu Kyaj
yajtukxu'uxy wa'ats, ni pén kyanayjysjp'ixudut es
tsyiptuna'anut. 9 Du'un jajtpu du'un mut miidsuty
ko xykyajxtu ja ayuk di'ibu kyaj pan tjaygyuku
di'ibaty myudoodup, ¢wi'ixe ja'ay tnijawuduat ti
miits mgajxtu? iPes nugoo mna'uxkajXtu!

10 Ta mayfiaxa ayuk naxwiifi di'ibu ja'ayuty
'yayuk'ajttup, es tugekyu tmudaty ja fiiwiin fiidu'u.
11 Per pun uj kyajts njaygyuks ja ja'ayu yayuk
di'ibuts Xy]amaga]xp, du'un hNaxyus tadu ja'ay
mut 4 extum di'ibs miimp wiink naxwifiudsy,
es 4j nandua'unuts nnaygyojyuty mut yu's éxtumu
di'ibe miimp nan wiink naxwifiuda. 12 Paaty
éxtum miits Xyjantsytsyokts Xxy'axajuya'andu
ja Espirits Sants myadakun, amdow pujktsow
yu Dios es mmo'oyudut tade madakun di'ibu
muut  xypyudékadut ja mmumubujkputy es
xyajmujwiinudut ja myubujkun. 13 Paaty pun
miidsuty nidu'uk mgajxtup ja tugatsypys ayuk,
m'amdow mbujktsowup ja Dios es mmo'oyudut
ja madakun es xykyajxtuda'agut di'ibu dun
mgajxypy ma tads m'ayuk. 14 Pun kajxtakputs
mut tu'uge wiinkpu ayuk, kajxtakputs mududsu
n'anmuja'an, per Kkyajts njaygyuke ti dun
ngajxypyuts. 15 ¢Tits ndunup?  Kajxtakputs

mut ja n'anmuja'anuts, per nandu'un mut ja
nwinma'afiuts. N'4wupts ja Diosu 'yalabanzu
mut ja n'anmuja'anuts, per nandu'sn mut ja
nwinma'afiuts. 16 Mut ko pun mij m'awdajtypy
ja Dios je'eyuw mut ja m'anmuja'an mut ja
wiinkpe ayuk, ¢wi'ix mbaat ja ja'ay di'ibu
kyaj tjaygyukua jywna'afi “wa'an du'unuty” ko
mgajxtakta'ay, o wi'ix mbaat mgajxtakmiky mut
yu's pun kyadimnija'ap ti den mgajxypy? 17 Oy
jyantsytsyujuty ko mij Dios xyja'aygyuda'aky, ni
ti pudajkan xykyamo'oy ya mmumubujkputy, ja'a
ko kyaj mjaygyujkxuty. 18 Nja' aygyudakypyuts ja
Dios ko uj ngajxypysts ja ayuke wiinkpu ni'igu
kudiinum nidugékyuty miidsuty. 19 Per mats
nnaymyikyuty n'awdata'anduts ja Dios, nik Oyuts
ngajxuat mugoxku n'ayukuts mut ja njaygyujkunuts
di'itbu ja'ayaty jyaygyukudup es pyudiékudut,
kudiinum Kkots ngajxut majk mils ayuk di'ibu
kyaj yajjaygyuku di'ibu 'yamudoonajxtup.

20 Mugu'ugituty, kateu mwinmaydyu éxtumu
una'ku'ungun, je'eys ko xykya'oyhijawuadu wi'ix
XytyUndut di'itbu axuuk. Per ittu éxtumu ja'ay
di'ibu tu yeeky tu pyety ko oy xypyayo'oydyut.
21 Pes du'un jyuna'afi ja Dios ma jyaaybyajtun:
“Wiink ja'ay es wiink ayukuts s nyajtunup,
ndukkajxnaxupts 4j ja n'ayukuts ja jagam ja'ayuty
ma tyadus nax kajpn, per ni du'unuts ja n'ayuk
tkamubukty”, du'un jysna'afi ja Nindsun'ajtum.
22 Tyaada yu's Xytyukjaygyujkum ko Dios
xymyo'oysm ja madakun es ngajxuma wiinkputy
ja ayuk éxtumu ijxwu'smen ma yu di'ibu kyaj
yu'udys Diose myuduumbs, per yajkypy ja

madaken es ngajxwa'xum di'iba xytyuknija'am
es nduk'oy'ajtum di'ibaty myubujktup, Kkyaj
]ya 'agyujxmuty pénuty Kkyaj Dios tmubuktu.
3 Oyu du'un, n'okpujtdkum pun miidsuty tu
mnaymyukudu es tydkuadut naak di'ibu kyaj
yu'udys mumubujkpu o kyaj ti tnijawudu ja Diosu
'yayuk, es mbaadudut nidugekys mmadya'aky
mut ja wiinkpu ayuk, ¢tii Kyaj jyana'andut ko miits
tu mlékudu? 24 Per pun myajpattup xykyajxwa'xtu
Diosu 'yayuk es tydkut naak di'ibu kyaj yu'udyu
mumubujkpu 0 kyaj ti tnijdwuds ja Diosu 'yayuk,
es ko tjaygyukudu mgajxyuty, ta nujx tjaygyuks ja
pyojps es ka'um nujx dyaj'yo'oy ja wyinma'af ko
tmudowut tugekyu di'ibu miits mmadyaktup, 25 es
de'un Nidu'xut di'ibu jyot'ajty wyinma'af'ajtypy.
Ta faygyoxtunaaydya'agudut es t'awdatut ja Dios,
es jyana'anut ko jyantsy'ity ja Dios ma miidsuty.

Tundu tugekyw tuda'aky es éxtum pyaadyuty

26 Mugu'ugituty, di'ibuts ] n'andijpy, yu'u
tyaadu: Ko mnaymyukudut es xy'awdata'andut ja
Dios, tam di'ibu éwdup, tam di'ibu kyajxwa'xtup ja
Diosu 'yayuk o di'iba Dios tuknijawudup, tam di'ibu
kyajxtup ja ayuk di'ibu kyaj yajjaygyuks, o di'ibu
kyajxtuda'aktup di'ibu ja wiinkputy tu tkajxtu; es
tugekyu tyaads, du'un xXytyundut es dyajmujwiin
dyajkajaade myubujkun pénuty myubujktup
ja Jesus éxtumu Krista. 27 Ko pén tkajxut ja
wiink ayuk, wa'an je'eys nimajtsk o niduguuk
tkajxy, es nidu'ugaty Kkyajxut, esa wiinkpu
tkajxtuda'aktut di'tbu mmadydaktup. 28 Pun kyaj
jap pén di'itbu mbaat tkajxtuda'aky, kyaj pén
tkajxut ja wiinkps ayuk ma mnaymyukuds,

ku'sm xXymyugajxtut ja Dios ma anaydyu'uk
m'ittu. 29 Wa'an tkajxy majtsk o tuguuk di'ibu
'yaxajudup ja Diosu 'yayuk, esu wiinkputy wa'an
tmudoo'itty es tpawinmaydyut pun oy o Kkyaj
'yéyuty di'ibu tyaaduty myadyaktup. 30 Es pun jam
nidu'uk 'yu'ufiz tmudoo'ity 'yvaxajup nandu'un
tu'uge Diosu 'yayuk, wa'an t'awixy di'ibu jam
kajxp, es 'yokkajxut yu's. 31 Mut ko nidugékyuty
miidsuty mbaat xytyuknijawadu ja ayuk di'ibu
Dios tu mmo'oyuds, nidu'uk nidu'uk situy. Net
nidugekyu tjattut es jyotmuk'attut. 32 Yu Espiritu
Santa myadakun pyatku'uy 'yity mut ja di'ibaty
'yaxdjudu, 33 mut ko Dios yajkypy ja agujk'ajt
jotkujk'ajtun, kyaj oywyi'ixuty ti ttufi.

34 Extum oytyim maaty ja Diosu jya'ayuty
NaymyUkads, yu  toxXytysjkaty amoondup.
Kyaj pyaadyuty tyukkajxudut. Wa'an
tnaydyukkedékudu ja ha'ayaty, du'sn éxtum
jyena'ait ma yu Diosu jyaaybyajtun. 35 Pun
ngawayaampy ti oynu'snun, wa'an dyajtay ja
fia'ay ma yu tysjk. Mut ko kyaj oy kyuxe'eky ko
tu'uge toxytywjk tyukkajxe ma ja mubujkputujk
NaymyUkudu. 36 Byeen xytyimpiéktudu kwentu ko
yu Diosu 'yayuk kyaj tsyondaky mut miidsuty, es
ni miidsudyu dun je'eyu xykya''axajudu.

37 Pun ja naak fayjydwuty tmudaty ja madakun
es tkajxwa'xut ja Diosu 'yayuk, o tmudaty ja wi-
inkpu Espiritu Sante myadakun, wa'an tjaygyuku
ko di'ibu yam miits nduknija'ayudup, yu's du'sn
tu'ugu Nindsun'ajtumu 'yana'amun. 38 Pén kyaj
tmujpujta’aky, kyaj nandu'un yajmujpujta'agut.

39 Pes du'un mugu'ugituty, uxta'aydyu

ja  winma'aiih wi'ix myajmada'agudut es
xykyajxwa'xut ja Diosa 'yayuk, per Kkatu
xyajkubéky pun jaa naaguty tkajxwa'xy mut ja
wiinkpu ayuk. 40 Tundu tugekyu tuda'akytyi'knu
es éxtum pyaadyuty.

15

Tuy'ajtun ko Kristu jyikypyeky

1 Mugu'ugituty, n'aktukjamyajtstup ja oybyu
ayuk di'ibu tu n'awanudu, di'ibu miits m'axdjudu
es di'tbu muut amumdu'uk xymyubuktu yu
Nindsun'ajtum. 2Nandu'sn mut yu'ugyujxmu tyadu
ayuk miits mnitso'oktut pun m'akpaduundup
di'ibu tu n'awanudy; es pun kyaj xy'okpaduunns,
nanugoobu tu Xxymyubuktu.

3 Di'ibu tim jujp'am 0] n'axaju es miits
nduknijdwuds, ja'a ko Jesukrista 'ye'ky mut
udsajtumu nbojpu'ajtum, éxtum jywna'aii ma
ja Diosu jyaaybyajtun; 4 es ko dyajnaxtujkuds,
es ko jyikypyejky ja kyumduguk Xuu, éxtum
jyena'afi ja Diosu jyaaybyajtun, > es ko kyuxe'ky
ma ja Peedru es Oknum ma ja apOstuluty,
6 Oknum Kkyuxe'ky nimugoxk mugo'px naxy
ja nmugu'uk'ajtum wyinduuy. Mayu tadu
nmugu'uk'ajtum 'yakjiky'attu, es tam di'ibu tu
'yo'’knudu. 7Oknum kyuxe'ky ma yu Santya'agu, es
nan net ma nidugekyu apOstuluty.

8 Tim Oknum ko tyaadus, nandu'un n'ijxyuts uj,
éxtumxyupts ¥j jawyiin o Oknum nmiifi nja'tyuats
ya naxwiifi. 9 Yjtsu du'un éxtum tim ux'okpa ma
yu tadu apOstuluty, es ni ]e 'eyuts Xykyanituku esuts
xy'anuumut apOstuly, ja'a kots uj nbajudijtyuts

yu Diosu jya'ayuty. 10 Peru Dios tuts xymyay'aty
xykyuni'xy esuts Xxypysjtdky éxtumu apOstulu.
Per kyaj tu fiejxy nanugoobs, pes nik tuts nduf
ni'igu kudiinum yu's nidugékyuty; Oyuts oj ngatun
mududsu ngu'sn mujaa, mut ja myay'ajtangysjxm
ja Dios ta xypyuduku. 11 Kyaj ti tsyékyuty, oy
4] 0 yu'wjuty tu tkajxwa'xtu, ti'igyw yu's di'ibu
yajkajxwa'xp, esu tyaadu du'un di'ibu miits
mmubujktup.

Jyikypyuktu ja o'Kpu

12 Pes mut ko wuudsuty, apOstuluty, tu
ngajxwa'xtuts ko yu Jesukristu jyikypyejky ko
'ye'ky, ¢wi'ix ko naaguty miits mjuna'anda ko
yu o'kputy Kkyaj jyikypyuktu? 13 Pes pun kyajpu
jikypygjkun ma yu o'kun, nan kyajpus du'un ja
Jesukristu jyikypyejky. 14 Es pun kyajpu Jesukristu
jyikypyejky, kyaj tyufi di'ibu ngajxwa'xam, es nan
kyaj tyuii di'ibu nmubujkuem. 15 Es pun du'unu
du'un, wudsuty, ja apOstuluty, ka'adupts éxtumu
andakputy, ja'a ko tuts n'okjunaambudu ko yu
Dios yajjikypysjk ja Jesukristu; es pun andakun
ja'a ko Kristu jyikypyejky, nan andakun ja'a ko ja
o'kputy jyikypyukty, 16 mut ko pun kyaj yu o'kputy
jyikypyuktuy, pes nan kyaj yu Dios tu dyajjikypyéky
ja Jesukristu. 17 Es pun ja Kristu kyaj jyikypyejky,
kyaj tyufi di'ibu miits mmubujktup, es pekyoty
m'ak'ittu, 18 es nandu'un tyugooydyu nidugekyu ko
'yo'ktu di'ibu pyaduundu Jesukrista. 19 Pun yaayu
ma tyads jiky'ajtun ya naxwiiii nyajtu'unem ja
Jesukrista myubujkun, di'ibaty kyaj tmudundws
Jesukrista mbaat jyuna'ande mut ja tuy'ajtun:
“Puroobu taaduty.”

20 Per di'ibu tim tuy'ajtun, ja'a du'un ko yu
Jesukristu jyikypyejky ko 'ye'ky. Du'un ja'a éxtum
ja pyjta'aky di'ibu jawyiin tesmp'ajtp. Paadys
due'un mut yu's Xytyuknija'am ko yu di'ibaty
tu 'yo'knudu jikypydéktup. 21 Pes du'un éxtum
tu'uge yedysjk dyajtsondaky ja o'ken naxwiifi,
nandu'sn tu'uge yedywjk dyajtsondaky es ja
o'kputy jyikypyéktut. 22 Di'ibuts nmadyakypy,
ja'a du'an ko nidugekyu ja'ayuty 'yookts mut ko
tysump'at 'yaats'atudue Adan, es nandu'un di'ibaty
'vaxdjudup ja Jesukrista éxtumu Yajnitsokpw,
Dios yajjikypyékudup. 23 Per nidu'uk nidu'uk
éxtum pyaadudu: Jesukristu du'un jikypywjk tim
jawyiin; es Oknum Ko yu Jesukrista myinut, di'ibaty
yu'u jya'a'ajtypy nandu'un jyikypydktut. 24 Ta
jya'tat ja tiempu ma ja Jesukristu ttukku'udékut ja
Dios Teety ja kyutujkun ma naty ta dyajkutugoy
nidugekyus wiinkpudys ana'ambuty, kutujkunuty
es panudys madakun myudajttup. 25 Ja'a ko yu
Krista koonum yajkutukut extu ko 'yana'amun
patku'uy tpujta'agut ja myudsip. 26 Es ja okpu
mudsip di'ibu Dios yajkutugoyaampy, ys's ja
o'kun. 27 Mut ko ja Diosu jyaaybyajtun jyuna'afi
ko Dios tu tpujta'aky ja Jesukrista 'yana'amun
patku'uy oytyim di'ibuty. Kyaj ndukmuwijtsum ja
Dios, mut ko Diosu du'un pywjtak tugekyu Kristu
'yvana'amun patku'wy. 28 Es ko tyaadu tugekyu
yajpujtaktaay Jesukristu 'yana'amun patku'ay, net
ku'amu Jesukristy, ja Diosu 'yU'unk, nayyakudut
ma Dios, di'ibu pyujtaky tugekys Kristu 'yana'amun
patku uy, es du'un ja Dios tmudajtta'ayut tugekyu
'yana'amun patku'uy oytyim di'ibuty.



1 KORINTY 15:29 xlviii 1 KORINTY 15:38

29 Es pun tuy'ajtun ko yu o'kputy kyajikypyukty,
itikoja'ayuty tkunubatudu di'ibaty o'ktu jafiubety?
30 ¢Es ti ko uudsuty du'ufium nnay'ayo'onmo'oyudu
kots nmudufi ja Jesukristu? 31 Bom bOmuts
n'ity o'kun jujp'am. Tuy'ajtune  tyaads,
mugu'ugituty, éxtumts nandu'un tuy'ajtunu's kots
ndukjotkuda'aky kots miits nbujta'aktu éxtumu
myubujkpu Nindsun'ajtem Jesukrists. 32 (Tits
#) nbuk nbaadut ya naxwiifi Kkots ndsiptuufi

ya Efess mut ja di'ibu du'sn éxtumus awa'an
jeyujkun? Pes kooxyup tyuy'ajtunuty ko yu o'kputy
kyaj jyikypyeky, nik oyxyup njuna'anem extum
naaguty jyuna'ands: “N'okka'ay n'ok'ukuam je'eyu.
Aya bom n'o'kam.”

33 Katu mnayydakyuty myajwin'svunut. Tuy'ajtun
éxtum jyana'af tu'ugu ayuk: “Yu axuukpu jamyuut
yajma'typy ja oyjya'ay'at.” 34 Yajjumbittu miidsa
mjiky'ajtun tuy'ajtun muut, es katu mnakypyeky-
tyunds, pes naaguty miidsaty kyaj xy'ixy'attu ja
Dios. Tu'uge du'an amutsoydyu'un kodsu du'un
miits n'anwumuds.

Wi'ix ja o'kpu jyikypyuktu

35 Per jaa da naak xyajtawduats: “;Wi'ix
jyikypyéktut ja o'kputy? ¢Wi'ixe fini'X 'yixyuty
di'ibu myudattup?” 36 ijNugoo m'okkujuun'ajnudu
mut ja di'ibu Xyajtuudupts! ¢Tii Kyaj xyhijdwadu
ko tu'uge twumt yajni'ipy, koonum tyugatsy jap
naaxoty es tyuk'yoondu'uty, es yeeky pyety?
377Ja'a ko di'ibu mujxp es pyadsemy nax wingujxm,
kyaj dyu'unuty éxtum 'yixyuty ko tu yajni'ipy
0 yajwwjy, 0y yu'udyu triige o wiinkpu tuumt.
38 Oknum ja Dios tmo'oy ja tusmp yu 'yijxun éxtum

ya'a ttseky, es nidu'uk nidu'uge tusmp yajmo'oy
ja 'yaay kyepy éxtum pyaaduds. 39 Es nandu'un
jajtpa du'un ko kyaj tagekya yu nini'x tyi'igyuty; yu
ja'ayudyu fiini'X, tuk naxus's, esu juyujk afiimala
fini'xuty, wiingu's, esa joon juyujkaty, nan
wiingu's, esu ajkx ku'xmuty, nan wiingu's. 40 Nan
taa di'ibu ijtp ma tsajp es ma naxwifiudu, per ak
tugatsya . Wlmgu tsyu] ajtun ja tsajpotmudu es
jyaj tyu'xan, wiingu's, es wiinga po'o es nan wiingu
mudsa'ajudys jyaj tya'xun, es extu ak mudsa'ajuty
tyugatsyjajyaj tys'xun ak wiink. 42 Nandu'un jyaty
mut ja o'kputy ko jikypyuktu. Yajtdju ja naxni'x
di'ibu windugeepy, es jyikypysjknu ja nini'x di'ibu
kyaj fiaky'oogut. 43 Yajtdju ja naxni'x di'ibu kyaj
'yOyuty, es ]ylkypya]kna ja nini'x muda myj'ajtun.
Ya]ta]u naxni'x di'ibu pagi'ix, es jyikypysjknu ja
nini'x muk oy. 4 Yajtdju éxtumu oytyim di'ibu
ja'ayudyu faxni'x naxwiifiudsy, es jyikypyusjknu ja
nini'x éxtum 'yity tsajpotm. Pun jaa ja naxwifiudu
nini'x, nan taa ja tsajpotmuds nini'x.

45 Du'unu du'un jysna'afi ja Diosu jyaaybyajtun:
“Yu jawyiimbu yedyujk, Adan, oj t'axaju ja
jiky'ajtun.” Per ja Oknumbu Addn, ja'a njuna'anum
ja Nindsun'ajtum Jesukristu, ja'a Ja'ajun di'ibu
yajkypy ja jiky' a]tun 46 Jawyiin yajmudaty ja
naxwifiude nini'x, es oknum di'ibu tsajpotmudu
nini'x. 47Ja jawyiimbu yedyujk, ja'a di'ibu Dios
yajkoj mut ja nax; ja mysmajtskpu yedyu]k
ja'a di'ibu tsajpétmudu. 48 Di' 1baty ya naxwiifi
njiky'ajtum, nmudajtum ja nini'x éxtum di'ibu
muut ja Dios dyajkojy ja Adan. Ko njiky'ajtam

tsajpOtm, nmudajtem ja nini'x éxtum tmudaty ja
Nindsun'ajtum Jesukristu tsajpotm. 49 Du'un éxtum
udsajtum nguxu'kum Kyojyuty ja Adan ya naxwiif,
nands'sn nyjX nguxu'kum éxtumu Jesukristu di'ibu
tsajpotm.

50 Di'ibu n'anuwumuyandup  mugu'ugituty,
yu's tyaadu ko kyaj mbaat ndujkum tsajpotm
mut ja ndsu'utsy'ajt nbajk'ajtum. Ja'a ko
di'ibu o'kp, kyaj mbaat tyuka tsajpotm mudu
faxni'’x. 51 Mudowdu, n'anwemuyandup di'ibu
ijty kyaj yajnijawa. Kyaj nidugekyu n'o'kum,
per nidugekyu ndugatsa'ayfium 52 tuk pojun,
du'un éxtum ko nwimbi'tsum es n'ijjxwa'xum
jatugok, ko yajmudowut yajtukxu'uxy ja trompetu
Oknumbu.  Yajtukxu'uxup ja trompets, es ja
o'kputy jyikypyéktut, es ni na'a kyanaky'ooktut,
es nidugekyus ndugajtsum di'ibaty akjiky'ajtum.
53 Mut ko yu njiky'ajtun'ajtum di'ibu 0'kp, koonum
yu's tyugatsut mut ja jiky'ajtun di'ibu ni na'a
kya'oogut. >4 Es ko yu njiky'ajtun'ajtum di'ibu
o'kp tyugatsut mut ja di'ibu ni na'a kya'eeky,
net yajkuydyunut éxtum jywna'aii ja Diosu
jyaaybyajtun: “Ja jikypyujkun ja'a tu dyajkutugoy
ja o'kun.” 55 Es jatuk peky ma jyuna'afi: “O'kun,
¢ma net tyam ja di'ibu muut tu mjaya"ayowa'afi?,
¢ma net ja mdsaatsytyu'unun?” 56 Di'ibu
ya]kypy ja o'ken ja myadaken es xya'ayo'om,
ja'a de'sn ja pojpw, es ja pojpa myudajtypy ja
muk'ajtun mut ja ana'amun di'ibu Dios yajk.
57 iper yajja'aygyuda'aky ja Dios ko xymyo'oysm
ja madakun mut yu'ugysjxm Nindsun'ajtem
Jesukristu!



1 KORINTY 15:58 li 1 KORINT®Y 16:7

58 Paaty mugu'ugituty, panujXte yajxon
es du'wfium Xytyundut waanue ni'ige ja
Nindsun'ajtumsu tyuunk, mut ko miits mnija'adup
ko kyaj fanugoobuty yu tade tuunk di'ibu
mduundup ti'igys mut ja Nindsun'ajtam.

16

Naybyuduku myiky

1 Tydmuts n'adsoojumbity di'ibuts xyajtuudup
wi'lx Xyajmuktuet ja naybyudukekysjxm es
nbutujkem ja Diosu jya'ayuty di'ibu jap Judeew
ayoo jottugooydyup. Tunda du'un éxtum
ndukni'ijxueda majatys mubujkputujk Aaymyukadu
jap ma Galasyu Raxwifiudu. 2 Domingu domingu
miidsuty nidu'uk nidu'uk xykyoonwu'smdut
wi'lxum pén tpaaty, es Xyhikoombdtut tadu
naybyuduke mut ja'agywjxmua nmugu'uk'ajtum,
es kudiibu jaanum mnaydyukjotmaydyunudut
tads naybyuduku kots nja'tut. 3 Kots nja'tut ma
miidsaty, ta xypysjta'aktat ja ja'ay di'ibu miits
mdsojktup esuts uj ]ap Jerusalén ngaxadats mut
ja neky di'ibuts nmo'oyup, es yajnijawat panu
du'unuty, es min dyajtsoofi ja naybyuduks di'ibu
miits mgajxtup. 4 ES pun waanu oy pyadsemy Kkots
4] nands'sn NnyjXut, NujXtep yu'vjuty mut 4j.

Paablu tnigajxy majaty jyudita'an

5 Kots nnujxut, koonumts nnaxa'aii ma
Masedofiz fiax, taanumts nja'tut Korintu.
6 Wa'andsu da nwu'umut waanue mut miits jap,
0 wa'andsue da ndim'yajnajxta'ayuat tugekyw jap
Yy XUX po'o; es nétuts miits mbaat xypyudékudua
mats n'aknujxa'afl 6knum. 7]Ja'a ko kyajts je'eyu

nnujxa'ain pajt kapajtp, wa'sumaambudsu du'un
es n'ita'ail waane mut miidsuty, pan junaamp
ja Nindsun'ajtum Dios. 8 Per wua'umaambuts ya
Efesu extu ko Pentukostés xuu fdxut, 9 mut ko
nmudajtypyats tu'uge tu'u es 'yoybyudsémut
ja Nindsun'gjtumua tyuunk, es taa may di'ibuts
xytyukmudsip'ajttup.

10 Pun jajtp ja Timotee ma miidsuty, katu ti
xytyuktukjotmaydyunds. Wa'an t'ity jotkujk,
mut ko yw's ttufi ja Nindsun'ajtumu tyuunk,
du'en éxtum wuj. 11 Paaty kate miits xy aXtijta
ni'ige xypyudikedut es dyaj'yo'oyut ja fu'a
tyu'u agujk ]otku]k esuts min xykyu'ixy, mut
ko tyamuts n'awixy ti'igys mut ja wiinkpudyu
nmugu'uk'ajtam.

12 Yu  nmugu'uk'ajtum  Apolss, tuts
njantsyjya''ansumu  esxyup 0j mdimku'ixudu
ti'igys mut ja nmugu'uk'ajtum, per kyaj fujxan
tyam. Nujxup ko ja tiempu 'yawatsuiiumut.

Kajxwijun esw kajxpo'xan

13 Wijy m'ittut miidsuty. Du'ufium
amumdu'uk jot xy'akmubéktut ja Dios. Muk
mnaybyujta'aguadut. Kate mjotmutsk'atts.

14 Tundu mut ja tsojkun tugekyu di'ibu mduundup.

15 Ix, mugu'ugituty, miits mnija'adup ko ja
di'ibu tSHnaaydyap ma ja Estéfunus jyaun tyujk,
ya's dun tim jawyiin Akayu Naaxoty di'ibu
'yaxdjudu ja Jesukristu, es yu'ujuty tu tpuddékudu
ja nmumubujkpu'ajtum. 16 Es ndsejpyuts es
miits xymyumudowdut yu'wjuty, es nidugekyu
di'ibaty nandu'un pudujkuduep mudu tyads tuunk.
17 Xondakputs ko tu myindu Estéfunus, Fortunatu

esu Akayku. Yu'wjuty tu ttundu di'ibu kyaj miits oj
mbaat xytyundu mut ko m'ittu jagam, 18 yu'ujuty
tu dyajxonda'aktuts ja n'anmuja'an, es nandu'un
miidse m'anmuja'anuty. May'at windsu'ugudu
du'umbu ja'ayuty.

19 Majatys mubujkputyjk fAaymyukedu Asyu
Naaxoty mduknigdxudu Dioskajxy. Akilu esu
Prisile, es nidugekyu di'ibaty naymyujkudup
ma yu's tywjkuty, mduknigajxudup ja
Dioskajxy ja Nindsun'ajtumgyujxm. 20 Axdjudu
Dioskajxy di'ibu nidugekys nmugu'uktujk'ajtum
mduknigajxuedup. Naymyunanuds nixim niyam
kujktugok.

21 Yj Paably, nduknijdyuduts miidsuty yu
kajxpo'xun mududsu ngu'vm letrs.

22 Di'ibu kyaj ttsokta Nindsun'ajtum Jesukristy,
wa'an t'itu kajxpéky.

iMin tsojk, Nindsun'ajtum!

23 Wa'anu Nindsun'ajtam Jesukristu
mgunu'xudue miits nidugekyuw. 24 Nidugékyuty
miits nduknigaxts ndsojkenuts mut ja
Jesukristukyujxm.

